
Samiyel

di téereb naareel bi
Lii mooy jaar-jaari Buur

Daawuda

Lu jém ci taggeb Sool

1 Gannaaw ba Sool faatoo, fekk na Daawuda
walbatikoo ca dumay Amalegeen fia, dellu
Ciglaag, ba toog fa flaari fan. 2 Ca gannaaw
éllég sa, jenn waay ne jimeet, joge ca dalub Sool,
dikk. Yére yaa nga xottiku, bopp ba taq suuf, ngir
naqarlu. Naka la agsi ci Daawuda, daldi daanu
fi suuf, sujjoot.

3 Daawuda ne ko: «Foo jége nii?» Mu ne ko:
«Ca dalub Israyil laa récce.» 4 Daawuda ne ko:
«Lu xew, gaawe mal!» Mu ne ko: «Mbooloom
Israyil a dawe ca xare ba. Nu bare ca fioom
daanu nafiu, dee. So6ol ak doomam Yonatan
it dee nafiu.» > Daawuda ne ndaw la: «Lu la

xamal ne Sool ak doomam Yonatan dee nanu?»
6 Ndaw la ne ko: «Dafa yemook ma tollu tembe

ca kaw tundu Gilbowa. Ndeke Sdol a nga fa,
sukkandikoo xeejam. Watiiri xare yaak gawar
ya defufiu lu moy ne ko dann. 7 Naka la ne gees,
yem ci man, woo ma, ma wuyu. & Mu ne ma:
“Yaa di kan?” Ma ne ko: “Ab Amalegeen laa.”
9 Mu ne ma: “Kaay fii, jekkli ma. Maa ngi ci
miirum ndee, doonte dese naa tuuti.” 10 Ma dikk,
daldi koy jekkli, ndax xamoon naa ne du dundati
gannaaw jéllam ba. Ma summi nag mbaxanam

buur ma mu soloon, tekki lam ba woon ca pérég
ma. Yooyu laa la yotsi nii, sang bi.»

11 Ba loolu amee Daawuda séq yéreem, xotti,
fa and ak moom fépp itam, noonu, ndax aw
nagar. 12 Naawlu nafiu, di jooy, lekkufiu ba
ca ngoon ndax Sool ak doomam Yonatan ak
gangooru Aji Sax ji, waa kér Israyil, fia faddoo
saamar.

13 Daawuda ne ndaw la: «Ana foo bokk?» Mu
ne ko: «Man doomu doxandéemub Amalegeen

laa.» 14 Daawuda ne ko: «Noo safia xaccee sa
loxo, di béom ki Aji Sax ji fal?» 15 Daawuda nag
woo kenn cay surgaam, ne ko: «Dikkal déor, mu
dee!» 16 Daawuda ne Amalegeen ba: «Yaa gaddu
sa bakkanu bopp, ndax yaa seedee sa gémmifiu
bopp ne yaa rey ki Aji Sax ji fal.» Surga ba ddor
Amalegeen ba, mu dee.

Daawuda jooy na Sool ak Yonatan
17Kaddu yii la Daawuda jooye S6ol ak doomam
Yonatan. 18 Moo santaane fiu jangal ko askanu
Yuda. «Fittkat» lafiu dippee woy wi. Nii lafiu ko
binde ci «Téereb aji jub ji.» Mu ne:

19 Wooy Israyil, fia ngay sagoo lafiu jam,
fiu ne lareet ca sa tund ya!
Jambaar fiaa daanu!

20 Buleen ko siiwal fa Gaat,

buleen ko yéene fa mbeddi Askalon,
lu ko moy jangqi Filisti bég,

janqgi yéefar yiy textexi.

21 Wéoy tundi Gilbowal!

Yalla bu ngeen lay, bu ngeen tawlu,
Yalla bu seeni tool nangooti,
ba duunal jooxeb pepp,
nde foofa lees torxale pakkub jambaar.
Wooy pakkub Séol ba deesul diwati!
22 Du deret mbaa nebbonu jambaar
bu fittug Yonatan xof,
te saamaru Sool ba du sooy!

23 Wéoy So6ol ak Yonatan,

noo yiw, sopplu ba fiuy dund,

te ba fiu deeyee, teqlikoowufiu.
Ag jaxaay, oo ko géna gaaw,

te gaynde, fioo ko géna jambaare.

24 Yeen jigéeni Israyil,

jooyleen So6ol, ma leen wodde ndimol tannéef
lu xonq curr,

takkal leen ganjari wurus ca seen kawi yére.

25 Jambaar fiaa daanoo biir xare ba,
Yonatan lafiu jam ca kaw tund yal!
26 Yonatan, doom yaay, tiisoo naa la,
dama laa soppoon lool,

te sa mbéggeel ci man yéeme,

ba raw mbéggeelu jigéen.

27 Jambaar fiaa daanu,
ngannaayi xare ya sanku!

2

Daawuda falu na buur ca Yuda

1 Gannaaw ba loolu weesee Daawuda daa laaj
Aji Sax ji, ne ko: «Ndax ma dellu ci dékki Yuda
yi benn?» Aji Sax ji ne ko: «Demal.» Daawuda
ne ko: «Bu ma ciy dem?» Aji Sax ji ne Kko:
«Ebron.» 2 Daawuda dem ca, and ak fiaari
soxnaam, Ayinowam ma cosaanoo Yisreel, ak
Abigayil ma doon jabaru Nabal waa Karmel ba.
3 Daawuda nag yobbaale nit fia and ak moom,
kenn ku ci nekk ak njabootam, fiu dem sanci ca
dékk ya wér Ebron. 4 Ba mu ko defee waa Yuda

diké{, diw fa Daawuda, fal ko buurub waa kér
Yuda.
Gannaaw gi fiu wax Daawuda ne ko waa Yabes

Galadd fioo rob Séol. 5 Daawuda yonnee ay

ndaw ca waa Yabes Galadd, wax leen ne leen:
«Yal na leen Aji Sax ji barkeel ndegam yeena

jéfe ngor seen digganteek seen sang Sool, ba rob
ko. 6 Kon nag yal na Aji Sax ji jéfeek yeen ngor
ak kollére. Man itam dinaa leen yéwéne ndax
nii ngeen jéfe. 7 Léegi nag dégérluleen te gbéor-
goorlu. Dégg la seen sang Sool faatu na, waaye
man mii la giirug Yuda fal, may seen buur.»

Isboset falu na buur ca Israyil
8 Doomu Ner, Abner njiital mbooloom xarem
Séol nag, fekk na mu yobbu Isboset™ doomu S6ol
ju goor, jallale ko ba Maanayim. ° Mu tabb ko

* 2:8 2.8 Ishoset: mbind mi ci ebré, lakku banni Israyil, Isboset
la indi, mu firi Nitu gacce. Turam wu jékk nag, Isbaal la woon,
mu firi Nitu Baal. Bu jékkoon Baal «kilifa gi» la doon tekki.
Waaye gannaaw gi Baal turu tuur mu waa Kanaan la woon. Du
woon teggin fiuy wooye buurub Israyil turu tuur moomu. Moo
tax fiu soppi turam wu jékk wa, tudde ko Isboset.

nag buuru diiwaani Galadd ak Asur ak Yisreel ak
Efrayim ak Befiamin, Israyil gépp daal. 10 Neent
fukki at la Isboset doomu S6ol amoon ba muy
falu buurub Israyil, te fiaari at la nguuru. Waa
kér Yuda donyy fioo toppoon Daawuda. 11 Diir ba
Daawuda falu buurub Ebron gu waa kér Yuda,
juréom fiaari at la ak juréom benni weer.

Yuda ak Israyil xare nafiu

12 Mu am bés, Abner doomu Ner and ak niti
Ishoset doomu S6ol, iiu joge Maanayim, jém

diiwaanu Gabawon. 13 Yowab, mi Seruya di
yaayam, daldi and ak niti Daawuda, fiu dem
dajejeek fioom ca wetu déegub Gabawon. Nii
taxawe gii wet, fiee taxawe ca walla, fiu séq
déeg ba. 14 Abner ne Yowab: «Ayca na xale yu
goor yi jog, daje fi sunu kanam.» Yowab ne ko:
«Ayca!» 15 Nu daldi limoo, fukki géor ak faar
taxawal giirug Befiamin ak Isboset doomu Sool;
fukki géor ak fiaar taxawal Daawuda. 16 Ku nekk
ne sa boppu moroom 1éjj, rekk bojj sab saamar
ca wet ga, fiu and daanu. Moo tax fiu wooye
bérab booba ca Gabawon «Toolub fiawka yi.»

17 Bésub keroog xeex ba metti na lool, waaye
Abner ak waa Israyil fioo féete suuf niti
Daawuda.

18 Netti doomi Seruya fia nga fa woon: Yowab
ak Abisay ak Asayel. Asayel nag daa manoona
daw lool ni kéwél. 19 Asayel ne dann Abner
rekk, jaddul ndijoor, jaddul cammofi. 20 Abner
geesu ne ko: «Kii Asayel?» Mu ne ko: «Man a.»
21 Abner ne ko: «Tee ngaa jadd ndijoor mbaa
cammofi, te japp kenn ci xale yu gdéor yi, futti

ko!» Asayel nag buggu koo bayyi, xanaa topp ko
rekk. 22 Abner dellu ne Asayel: «Xiddi ma! Bul
tax ma jam la, nga daanu! Te kon xawma nu may
jakkaarlooteek sa mag Yowab!» 23 Asayel té ticc,
topp ko. Abner jam ko catal xeejam ca biir ba,
ba xeej ba féll ca gannaaw ga, mu daanu dee ca
saa sa. Ba loolu amee, ku dikk, ba tollook bérab
ba Asayel daanu dee, daldi fay taxaw.

24 Yowab ak Abisay nag daqi Abner. Ba
jant bay lang, fia nga tollu ca tundu Ama, wa
janook Giya, ca yoon wa jém mandinu Gaba-
won. 25 Beflamineen fii daldi mankoo, topp ca
gannaaw Abner, fiu def menn mbooloo, bokk
taxaw ci kaw wenn tund. 26 Abner addu ca kaw,
ne Yowab: «Xanaa saamar day lekku suux ba
faww? Xamuloo ne lii aw nagar dony lay mujje?
Ana looy xaarati ci ne mbooloo mi fiu noppee
topp seeni bokk?» 27 Yowab ne ko: «Gifi naa
ci Yalla jiy dund, boo waxuloon, nit fii dufiu
noppee daqg seeni bokk te bét setul.» 28 Ba
loola amee Yowab wal liit ga, gaa fia fiépp nag
taxaw, noppee topp Israyil, daldi dakkal xare ba.
29 Abner aki nitam dafioo fanaanee topp xuru
Yurdan guddig keroog, ba jall dexu Yurdan. Nu
daldi jaare Bittron gépp, door a agsi Maanayim.

30 Gannaaw ba Yowab walbatikoo ca ndaqum
Abner, daa woo gangooram gépp, fukk ak
juréom fieent wuute ci niti Daawuda, te li-
maalewufiu Asayel. 3! Waaye fekk na niti
Daawuda rey fetti téeméer ak juréom benn
fukk (360) ca Befiamineen fiaak niti Abner
32 Nu y6ébbu Asayel, rob ko ca wetu baayam ca

Betleyem, Yowab aki nitam nag fanaanee dox, ba
jant fenke leen Ebron.

3

1 Xare ba nag yaggoon na diggante waa kér
Sool ak waa kér Daawuda. Daawuda di géna am
doole, waa kér Sool di géna néew doole.

Daawuda am nay doom ca Ebron

2Doomi Daawuda yu géor yi juddoo Ebron fioo
di: taawam Amnon, mi Ayinowam waa Yisreel
ba di ndeyam; 3 fiaareelu doomam di Kilab,
ndeyam di Abigayil, ma doon jabaru Nabal waa
Karmel ba; fetteelu doomam di Absalom, mi
Maaka di ndeyam. Maaka, Talmay buurub Gesur
ay baayam; ¢ fieenteelu doomam di Adofia,
mi Agit di ndeyam; juréomeelu doomam di
Sefatiya mi Abital di ndeyam; 5 jur6om benneelu
doomam di Ittireyam, mi soxnaam si fiuy wax
Egla di ndeyam. Noofiu fiooy doomi Daawuda
ya juddoo Ebron.

Abner jote naak Isboset

6 Diir ba waa kér Soéol di xareek waa kér
Daawuda, Abner a ngay géna dégéral tax-

awaayam ca waa kér Sdol. 7 S6ol nag amoon
na nekkaale bu fiuy wax Rispa doomu Aya. Mu
am bés Isboset ne Abner: «Ana lu waral nga
dékkoo sama nekkaaleb baay?» 8 Abner mer

lool ca la ko Isboset wax. Mu ne ko: «Ndax
dama di xajub workat bu Yudeen fii? Ba tey

jil ngor laay jéfe ak sa waa kér baay Sool, aki
bokkam aki soppeem. Te it teguma la ci loxol
Daawuda; yaw nga di ma tuumaal ci ndaw sii

tey? 9 Yal na ma Aji Sax ji teg mbugal mu géna
tar ndegam defaluma Daawuda la ko Aji Sax
ji gifialoon, 10 ne ko dina jéle nguur gi ci waa
kér Sool, samp jalub Daawuda ci kaw Israyil ak
Yuda, dale ko Dan ca béj-gannaar, ba Beerseba
ca béj-saalum.» 11 Ishoset nag fiemewula teg
baat ca la Abner wax, ndax ragal ko.

Abner fekki na Daawuda

12Baloolu amee Abner yebal ca saa sa ay ndaw
ca Daawuda, ne ko: «Ana ku moom réew mii?»
Mu neeti ko: «Fasool ak man kollére. Maa lay
japple, ba walbatil la Israyil gépp, fiu nangul
la.» 13 Daawuda ne ko: «Baax na. Dinaa fasook
yaw kollére, waaye lenn rekk laa lay fiaan. Bul
dikk fi sama kanam te indiloo ma sama jabar

Mikal doomu Séol.» 14 Gannaaw loolu Daawuda
yebal ay ndaw ca Isboset doomu Sd6ol, ne ko:

«Jox ma Mikal, sama jabar ja ma cane woon
téeméeri mbufiukay waa Filisti.» 15 Ishoset
yonnee, jéli Mikal ca jékkéram Paltiyel® doomu
Layis. 16 Paltiyel topp ca gannaaw ndaw sa, di
jooy, ba fiu agg Baxurim. Abner ne ko: «Ayca,
doxal fiibbi.» Waa ja fiibbi.

17Ba mu ko defee Abner gise ak magi Israyil,
ne leen: «Yagg ngeena bégga fal Daawuda, muy
seen buur. 18 Kon ayca boog! Ndax Aji Sax jee
ko digoon Daawuda, ba mu nee: “Ci sama jaam
Daawuda laay walloo Israyil sama fof, ci waa

Filisti ak mboolem seeni noon.”» 19 Abner wax
ak giirug Befiamin itam déeyook fioom ba noppi

dem Ebron ca Daawuda, déey ko la waa Israyil

* 3:15 3.15 Paltiyel mooy Palti ba tey. Seetal ci 1.Samiyel 25.44.

ak giirug Befiamin gépp namma def. 20 Ba Abner
agsee Ebron ca Daawuda, fiaar fukki nit la andal.
Daawuda berndeel Abner, mook nit fia and ak

moom. 21 Ba loolu amee Abner ne Daawuda:
«Buur sang bi, dama lay wool Israyil gépp, fiu

wuysi la. Su ko defee fiu fasook yaw kollére,
nga mana nguuru fu la neex.» Ba loolu amee
Daawuda yiwi Abner, mu dem ci jamm.

Yowab fey na Abner

22 Ci kaw loolu rekk niti Daawuda and ak
Yowab, joge xare, indaale 1él ju bare. Waaye
fekkul Abner Ebron ca Daawuda, ndax fekk na
Daawuda yiwi ko, ba mu dem ci jamm. 23 Yowab
agsi mook mboolem gangoor ga and ak moom.
Nu ne ko Abner doomu Ner fiéwoon na ca Buur,
ba mu yiwi ko, mu dem ci jamm. 24 Yowab dem
ca Buur ne ko: «Waaw, li nga def nag? Abner mii
dikk, nga bayyi ko mu dem nii rekk! 25 Xam nga
Abner doomu Ner! Wor la moo ko fi indi, ngir
xam say dugg ak say génn, ak 1épp looy def.» 26 Ci
kaw loolu Yowab bayyikoo ca Daawuda, yebal
ay ndaw yu toppi Abner, dab ko, waffiee ko
ca teenub Sira. Waaye Daawuda yégu ca dara.
27 Naka la Abner délsi ba Ebron, Yowab berook
moom ca buntu dékk ba, mel ni kuy déeyook
moom, daldi koy jam ci biir, rey ko, feyul Asayel,
rakkam ja Abner béomoon.

28 Gannaaw ga, ba ko Daawuda yégee, da ne:
«Man de set naa wecc, maak sama waa réew
ba faww fi kanam Aji Sax ji ci bakkanu Abner
doomu Ner bi rot. 29 Yal na deewug Abner képpu
ci kaw boppu Yowab, mook waa kér baayam

gépp. Yalla bu waa kér Yowab fiakk ku and
ak jangoroy xelli, mbaa jangoroy der juy lawt,
mbaa lafafi buy doxe yet, mbaa ku deeye xare,

mbaa ku amul lu mu lekk.» .
30 Noonu la Yowab ak rakkam Abisay béome

Abner, ndax la mu reyoon seen doomu ndey
Asayel ca xareb Gabawon ba.

Jooy narfiu Abner

31 Ba loolu wéyee Daawuda wax ak Yowab,
mook mboolem gangoor ga and ak moom, ne
leen: «Xottileen seeni yére, soli saaku, iaawloo
ko deewug Abner» Buur Daawuda ci bop-
pam dox na, topp ca jaat ja. 32 Nu denc
Abner ca Ebron. Buur Daawuda ne yikkét jooy
ca bammeelu Abner, mbooloo ma mépp jooy.
33 Woy wii la Buur fent, jooye ko Abner. Mu ne:
«Moo Abner, jombuloo dee ni sagaru nit a?
34Jéngeesu la,
yeeweesu laak callala.

Danga ne dall daanu,
ni fiuy daanoo fi kanam ku bon.»
Mbooloo ma mépp dellu jooyati.

35 Gannaaw gi mbooloo mépp di sofifi
Daawuda, ngir mu lekk, balaa jant a so.
Daawuda daldi gifi ne: «Yal na ma Yalla teg mbu-
gal mu géna tar ndegam maa sex dugub mbaa
fiam wu mu doon, te jant sowul.» 36 Mbooloo ma
mépp a seede loolu, rafetlu ko, na fiu rafetloo

mboolem lu Buur Daawuda def. 37 Mbooloo
mépp ak Israyil gépp a xam bésub keroog ne

pexe ma rey Abner doomu Ner jogewul ca Buur.

T 3:29 3.29 jangoro yi: seetal ci Sarxalkat yi 13.2 ak 15.2.

38 Ba loolu amee Buur wax aki nitam ne leen:
«Xanaa xamuleen ne ab garmi, nit ku magg moo

daanu bésub tey fi digg Israyil? 39 Bésub tey jii li
ma falu buur 1épp, néew naa doole, ndax doomi
Seruya yii oo ma géna dégeér xol, ba jaaxal ma.
Waaye yal na Aji Sax ji fey ku bon jéfam.»

4

Isboset faatu na

1 Ba Isboset doomu So6ol déggee ne Abner
dee na ca Ebron, xolam jeex na, Israyil gépp
jaq. 2 Isboset amoon na fiaari njiiti gangooru
yagkat: kenn ka di Baana, ka ca des di Rekab,
fiuy doomi goéor gu fiuy wax Rimon, giiroo ci
giirug Befiamin te dékke Berot ga fiu boole woon
ca suufas Befiamin; 3 ndax waa Berot a dawoon,
laquji Gitayim, doon fa ay doxandéem ba tey jii.

4 Fekk na Yonatan doomu S6ol ju géor am na
doom ju goor ju tank ya baaxul. Ndaxte ba fiu
déggee tagge bu joge Yisreel, iu ne Soéol ak
Yonatan faatu nafiu, fekk na xale ba am juréomi
at. Ndaw sa ko daan topptoo, fab ko di gaawtuy
daw, waaye na muy gaawtu di dem, xale ba
daanu, daldi lafafi. Ma nga tuddoon Mefiboset™.

5 Rekab ak Baana, doomi Rimon ma dékk
Berot nag fioo demoon kér Isboset, agg fa ci
biir tangooru njolloor, fekk Isboset di for bét.
6 Nu jall ba ca biir-a-biir kér ga, mel ni fiuy
sakk peppum bele, daldi ko jam ci biir, ba noppi
yoxoosu daw. 7 Ba fiuy dugg kéram, ma nga

* 4:4 4.4 Mefiboset dees na ko wooye Mefibaal ba tey. Seetal lu
mel noonu ci 2.8.

téddoon ca lalam, ca néegu biiram. Nu jam ko

ba rey ko, dog bopp ba, yébbu. Nu jaare xuru
Yurdan, fanaanee dox.t & Ci kaw loolu fiu yébbul
boppu Isboset Daawuda ca Ebron, ne ko: «Buur,
Séol, sa noon ba doon wut sa bakkan, boppu
doomam Isboset a ngii. Bésub tey jii de sang bi,
Aji Sax jee la feyul ci Sool ak askanam.»

9 Daawuda nag ne Rekab ak Baana, doomi
Rimon waa Berot ba: «Gifi naa ci Aji Sax ji, Kiy
Dund te musal sama bakkan ci gépp njaqgare,
10 ka ma taggesi woon Séol, foog ne xibaaru
jamm la ma indil, dama koo japp, rey ko ca
Ciglaag, yoole ko ko xibaaram. 11 Rawatina
nag nit fiu bon fiu rey jaamburu Yalla ci biir

kéram, ci kaw lalam sax. Kon duma def lu
moy topp leen bakkanam, jéle leen ci kaw suuf!»

12 Daawuda nag jox ay nitam ndigal, fiu rey leen.
Nu dog seeni loxook seeni tank ca tenqo ya, wékk
néew ya ca wetu déegub Ebron, daldi jél boppu
Isboset, suul ca bammeelu Abner ca Ebron.

)

Daawuda falu na buur ca Israyil
1 Ci kaw loolu giiri Israyil yépp dikk fa
Daawuda ca Ebron, ne ko: «Noo ngii di say bokk
lenge. 2 Te it démb ak békk-démb, ba S6ol dee
sunu buur, yaw yaa doon jiite Israyil ciy xareem.

T 4:7 4.6-7 Am na ci bind yu yagg vi, yu ci indi: Am na ku jigéen
ku doon wattu bunt ba, di bacc pepp. Ay nelaw dab ko. Rekab
ak Baana yoxoosu dugg. Nu jall ca néegu biiru Isboset, fekk ko
mu tédd ca lalam. Nu jam ko, rey ko, dog bopp ba, yobbu, jaareji
xuru Yurdan, fanaanee dox.

Aji Sax ji ne la: “Yaay samm Israyil sama fioii
te yaay doon kilifag Israyil.”» 3 Noonu la magi
Israyil fiépp dikke ca Buur Daawuda ca Ebron,
mu fasook fioom kdllére fa kanam Aji Sax ji. Nu
sotti Daawuda diwu pal ga, muy buurub Israyil.
4Daawuda amoon na fanweeri at, ba muy falu
buur, te fieent fukki at la nguuru. > Ca Ebron la
yore nguurug Yuda jurdéom fiaari at ak juréoom
benni weer, waaye ca Yerusalem la yore diiru
fanweeri at ak fiett, mboolem Israyil ak Yuda.

Daawuda nangu na Yerusalem

6 Gannaaw loolu Buur Daawuda and aki
xarekatam, jém Yerusalem, songi Yebuseen fia

dékkoon ca réew ma. Yebuseen fna ne Daawuda:
«Doo fi dugg de, nde gumba yeek lafafi yi rekk

noo lay wafifii.» Booba foog nafiu ne Daawuda
manu faa dugg. 7 Terewul Daawuda nangu tatay
Siyorg, ga fiu dippee Kér Daawuda. 8 Daawudaa
noon bésub keroog: «Ku bégga jam Yebuseen 1ii,
ca xuntim yoonu ndox ma ngay mana dabe seeni
gumbaak seeni lafafi, xuloowaaley Daawuda yi.»

Looloo waral waxin wi fiu naan: «Gumba akub
lafafi du dugg kér Buur» 9 Ba mu ko defee

Daawuda dékk ca biir tata ja, wooye ko Kér
Daawuda, ba noppi tabax fa ko wér fépp, dale ko
ca sékkub Milo*, ba ca biir. 10 Daawuda nag di
géna am doole, Aji Sax ji Yalla, Boroom gangoori
xare yi and ak moom.

11 Ci biir loolu Iram buurub Tir, yebal ay
ndaw ca Daawuda, fiu yobbul ko ay banti garabu

* 5:9 5.9 Milo xur la wu doxoon diggante kér Yalla ga ak gox ba
fiu naan Kér Daawuda. Suleymaan sékklu ko.

seedar, ak ay liggéeykati bant ak yettkati xeer,
ngir fiu tabaxal Daawuda kér. 12 Daawuda xam
ne Aji Sax jee ko tabb buurub Israyil te moo
kaweel nguuram ngir Israyil, aw fiofiam.

13 Gannaaw ba Daawuda jégee Ebron, dellu
na jél ay nekkaale aki soxna ca Yerusalem. Mu
am ca yeneen doom yu goor ak yu jigéen.
14 Doomam yu géor yi juddoo Yerusalem fioo
di Samwa ak Sobab ak Natan ak Suleymaan;
15 gk Ibaar ak Elisuwa ak Nefeg ak Yafiya; 16 ak
Elisama ak Elyada ak Elifelet.

Buur Daawuda duma na waa Filisti

17 Ba waa Filisti déggee ne fal nafiu Daawuda
buurub Israyil, ioom fiépp a jog, di ko wér.
Daawuda nag dégg ko, dem laquji ca biir tata ja.
18 Waa Filisti dikk, tasaaroo ca xuru Refayeen fia.
19 Daawuda laaj Aji Sax ji, ne ko: «Ndax ma songi
waa Filisti? Dinga leen teg ci sama loxo?» Aji Sax
ji ne ko: «Demal, maay teg waa Filisti ci say loxo
déy!» 20 Daawuda dem ba ca Baal Perasim, duma
leen foofa. Mu ne: «Aji Sax jee ma béttal noon yi,
ni walum ndox di bétte, wéy.» Moo tax fiu wooye
bérab boobu Baal Perasim (mu firi Boroom bétt-
bétt yi). 21 Waa Filistee fa wacc seeni gallaaj,
Daawudaaki nitam boole yobbu.

22 Ba mu ko defee waa Filisti dikkaat, tasaaroo
ca xuru Refayeen fia. 23 Daawuda dellu laaj Aji
Sax ji. Mu ne ko: «Bul jubal, doxeleen gannaaw,
dal ca seen kaw fa janook garabi sand ya. 24 Booy
dégg tank yuy jaab ca kaw njobbaxtali sand ya
rekk, gaawtul, ndax booba Aji Sax jee la jiitu, di
dumaji waa dalub Filisti.» 25 Daawuda nag def

noonee ko Aji Sax ji sant, ba duma waa Filisti
diggante Geba, ba ca buntu Geser.

6

Gaalu Yalla ga dem na Yerusalem

1Ba loolu wéyee Daawuda dellu woo mboolem
fieyi xarey Israyil, iuy fanweeri junni. 2 Mu
fabu, mook mboolem gangoor ga and ak moom,
dem Baala, ca Yuda, ngir jéleji fa gaalu Yalla gi
fiu tudde Tur wi, turu Aji Sax ji Boroom gangoori
xare vyi, ki tooge diggante malaakay serub, yi tiim
gaal gi. 3 Nu teg ko ci kaw watiir wu bees, jéle
ko kér Abinadab ga woon ca kaw tund wa. Usa
ak Axyo, doomi Abinadab yu goéor ya dox, jiite
watiir wu bees wa. 4 Noonu lafiu dawale watiir
wa yeb gaalu Yalla ga, jéle ko kér Abinadab, ga
ca kaw tund wa, Axyo dox jiitu ko. 5> Daawudaak
waa kér Israyil gépp a ngay banneexoo mboolem
jumtukaayi xumbéen fi kanam Aji Sax ji; muy
lu fiu defare bantu garabu sippar, ak ay kesey-
keserq) aki tabala ak xeeti xalam.

6 Naka lafiu dem ba tollu ca daggay Nakon, nag
ya téréf, Usa tallal loxoom, japp ca gaalu Yalla ga.
7Sanjum Aji Sax ji nag takk ci kaw Usa. Yallaa ko
fadd foofa, ndax ug teeyadeem, mu dee foofa ca
wetu gaalu Yalla ga™. 8 Ba loolu amee Daawuda
mer ca mbugal mu metti ma Aji Sax ji teg Usa.

Moo tax mu tudde bérab booba Peres Usa (mu
firi Mbugalum Usa), muy turam ba tey jii.

* . ~ L s
6:7 6.7 Sarxalkat yi rekk fioo amoon safi-safiu laal gaalu Yalla
ga, te Leween fii rekk floo amoon safi-safiu gaddu ko.

9 Daawuda am na tiitaange lool bésub keroog
ci Aji Sax ji. Ma nga naan: «Ana nu gaalu Aji Sax
ji mana dale ak man?» 10Loolu nag tax Daawuda
nanguwula ydbbu gaalu Aji Sax ji fa moom, ca
gox ba fiu naan Kér Daawuda. Mu wafifii gaal
gi, yobbu ko ca kér Obedd Edom waa Gaat ba.
11 Gaalu Aji Sax ji nekk na kér Obedd Edom waa
Gaat ba fetti weer. Aji Sax ji barkeel Obedd
Edom, mook kéram gépp.

Gaal ga dikk na Yerusalem

12 Ba loolu amee fiu xamal Buur Daawuda
ne ko: «Aji Sax ji de barkeel na Obedd Edom
ak mboolem lu bokk ci moom ndax gaalu Yalla
gi.» Daawuda jéleji gaalu Yalla ga kér Obedd
Edom, daldi koy yobbu ci biir mbégte mu réy

ba kéram, fa fiu naan Kér Daawuda. 13 Ba
Na gaddu gaalu Aji Sax ja ségee juroom benni

jéego, aw yékk ak wéllu wu duuf la Daawuda
sarxal. 14 Daawudaa ngay fecc ak doole fa kanam
Aji Sax ji. Daawudaa nga gafioo am xar-sannim
lée. 15 Naka la Daawuda ak waa kér Israyil gépp
di yobbu gaalu Aji Sax ji, sarxolle yaak liit ya
jolli.

16 Ba gaalu Aji Sax jay duggsi ca biir gox ba
fiu naan Kér Daawuda, soxnas Daawuda, Mikal
doomu Sool a nga séppu ca palanteeram. Mu gis
Buur Daawuda di téb ak a fecc ca kanam Aji Sax
ji. Mu jéppi ko lool.

17Ba mu ko defee fiu indi gaalu Aji Sax ji, yeb
ko ca bérabam, ca biir xayma ba ko Daawuda
sampal. Daawuda daldi joxe fa kanam Aji Sax
ji ay saraxi rendi-déomal, ak saraxi cant ci biir

jamm. 18 Daawuda joxe saraxi rendi-déomal ak
saraxi cant ci biir jamm, ba noppi daldi fiaanal
askan wi ci turu Aji Sax ji Boroom gangoori
xare yi. 19 Mu séddale aw fiam askan wépp,
mbooloom Israyil mépp, goor ak jigéen; ku ci
nekk mu jox la menn mburu ak yapp wu fiu saaft
ak benn nakku resefi. Mbooloo ma doora dem,
ku nekk fiibbi kéram.

20 Ba loolu amee Daawuda walbatiku, dugg
biir kéram, ngir fiaanal waa kéram. Soxnaam
Mikal doomu So6ol génn dajeek moom, ne Kko:
«Buuru Israyiloo, yaaka teral sa bopp bésub tey
jii! Nga futteeku tey jii fi kanam jigéen fiiy sa
jaami jawrifi yi, mbete nit ku tekkiwul dara!»
21 Daawuda ne Mikal: «Fi kanam Aji Sax ji ma
taamu, wacc sa baay ak waa kéram gépp, ngir
fal ma kilifag Israyil, fiofii Aji Sax ji, fi kanam
Aji Sax ji laay banneexu. 22 Dinaa géna teddadil
sama bopp sax, géna toroxlu, ba gisal ko sama
bopp, te du tere jaam yu jigéen yi ngay wax teral
ma.» 23 Mikal doomu S6ol jooju nag amul doom,
ba ni mu deeye.

7

Lu jém ci kér Yalla ak kér Daawuda
1 Gannaaw loolu Buur Daawuda sanc na
kéram, Aji Sax ji noppal ko ci noonam yi ko wér
yépp. 2 Ci biir loolu mu ne Yonent Yalla Natan:
«Xoolal rekk, maa ngi dékke kéru banti seedar,
gaalu Yalla gi dékke ab xayma.» 3 Natan ne Buur:

T 6:19 6.19 yapp wu fiu saaf walla benn nakku tindarma.

«Mboolem loo ci namma def rekk, defal, ndax Aji
Sax ji yaw la andal.»

4 Guddig keroog nag kaddug Aji Sax ji dikkal
Natan, ne ko: 5 «Demal wax sama jaam
Daawuda, ne ko: “Aji Sax ji dafa wax ne:
Ndax yaw yaa may tabaxal kér gu ma dékke?
6 Bés ba ma génnee banni Israyil Misra ba tey
jii, masumaa dékke ci kér. Ci biir xaymab
jaamookaay laa masa mange. 7 Mboolem fu ma
masa mangeji ak banni Israyil gépp, ndax mas
naa wax benn baat, jéme ci genn giirug Israyil
gu ma sant fiu samm Israyil sama fiofi, ne leen
fu tabaxal ma kérug bantu seedar?”

8 «Kon nag waxal sama jaam Daawuda, ne ko:
“Aji Sax ji Boroom gangoori xare yi dafa wax
ne: Maa la jéle ca parlu, ga nga toppe woon
gatt ya, ngir nga doon kilifag Israyil, sama fiofi.
9 Maa and ak yaw fépp foo dem, maa tengee fi
sa kanam mboolem say noon, te maa lay may tur
wu magge ni turi boroom daraja yi ci addina.
10 Maay sakkal dékkuwaay Israyil sama mos,
jémbat ko, mu dékke ko, ba deesu ko 1€jalati,
te fiu bon i dufiu ko sonalati na woon, 11 ba ma
falee ay njiit ci kaw Israyil sama fiofi. Maa lay
noppal ci sa noon yépp. Te it Aji Sax jaa ngi lay
yégal ne la Aji Sax ji moo lay sosal kér. 12 Te
bu say fan matee ba nga téddi, fekki say maam,
maay yékkati kenn ci saw askan, sa deretu bopp,
mu wuutu la, te maay saxal nguuram. 13 Kookooy
tabax kér, fieel sama tur, te maay saxal ab jalam
ba faww. 14 Man maay doon baay ci moom,
moom, muy doom ci man. Su defee naka su dul

noonu, maa koy yare bantu nit, ak dumay doom
aadama. 15 Waaye duma ko noppee laaye biir,
ni ma noppee laaye biir S6ol ma ma la randalal.
16 Sa kér ak sa nguur day sax dakk fi sa kanam,
te sab jal day déju ba faww.”»

17 Noonee Natan jote mboolem kaddu yooyu
ak peefiu moomu, na la ko yegge Daawuda.

Daawuda delloo na Yalla njukkal

18 Ba loolu amee Buur Daawuda dikk ba fa
kanam Aji Sax ji, toog ne ko:

«Boroom bi Aji Sax ji! Ana lu ma doon, ak
lu sama waa kér doon, ba tax nga indi ma ba
fii? 19 Boroom bi Aji Sax ji, loolu doyatu la, nga
waxaale ci sama askan, wi xaajagula fiéw, Sang
bi. Boroom bi, Aji Sax ji, ndax nii ngay jéfeek
doom aadama?

20 «Boroom bi Aji Sax ji, ana lu ma lay waxati?
Yaw de, Sang bi, yaa ma rafifiee. 21 Sa kaddoo
waral nga def mboolem jii jéf ju réy ci sa yéeney
xo0l, ba noppi yégal ma ko, Sang bi.

22 «Boroom bi, Aji Sax ji, Moo la tax di ku
magg! Kenn du yaw, kenn du Yalla ku dul yaw
dopy, te mboolem lu nu nopp may, déggal na
loolu. 23 Ana askan wu mel ni Israyil sa fiofi ci
kaw suuf, wenn askan wu Yalla dikk, goreel leen
ngir def leen fiofiam, ba turam siiw? Yaa leen
defal ay jaloore, yaa defal sam réew ay kéemaan
ci sa kanam fiofi fii nga goreele fa Misra aki
askanam aki yallaam. 24 Yaa dégéral Israyil sa
fofi, ngir fiofioo leen ba faww, te yaw Aji Sax ji,
yaa doon seen Yalla.

25 «Léegi nag, Aji Sax ji Yalla, Sang bi, wax ji
nga wax ci man, ak sama waa kér, saxal ko ba
faww rekk, te defe ko noonu nga ko waxe, 26 ngir
saw tur di géna magg ba faww, fiu naan: “Aji Sax
ji Boroom gangoori xare yi mooy Yallay Israyil,”
te waa kér Daawuda sax fi sa kanam, Sang bi.

27 «Aji Sax ji Boroom gangoor vyi, Yallay Israyil,
yaw déy yaa ma déey, Sang bi, ne kér nga may
sosal. Moo tax ma fieme laa fiaan lii, Sang bi.
28Léeginag, Boroom bi Aji Sax ji, yaw yaay Yalla,
say kaddu mooy dégg, te yaa ma wax lu baax
lii, Sang bi. 29 Kon nag Sang bi, nangula barkeel
sama kér, ngir mu sax ba faww fi sa kanam.
Ndax kat yaw Boroom bi Aji Sax ji yaa wagx, te ci
sa barke la sama kér di barkeele ba faww, Sang
bi.»

8

Daawuda duma na xeet ya ko wér

1 Gannaaw gi, Daawuda duma na Filisteen fia,
néewal leen doole, jéle kilifteefu waa Filisti ca
réew ma. 2 Daawuda duma Mowabeen fia itam,
téral leen ca suuf, sésale leen, natte leen ag
buum. Naari buum yu mu natt, yemook fia
fiu wara rey, buum gu mat ga ca topp yemook
ni wara dund. Mowabeen fia daldi nangul
Daawuda, di ko indil galag.

3 Daawuda duma na itam buurub Soba®,
Adadeser doomu Reyob, fekk Adadeser di fexee
nanguwaat diiwaan ba feggook dexu Efraat.

8:3 8.3 Soba turu dékk la bu amoon buuru boppam. Waaye ci
Siri la bokkoon.

4 Daawuda japp junniy gawaram ak juréom
haar téeméer (1700) ak fiaar fukki junniy
xarekat (20 000) yuy deme tank, ba noppi dog
sidditi tanki mboolem fas ya doon dawal watiir,
bayyiwu ca lu moy téemeéeri fas. 5 Waa Siri fia
dékke réewum Damaas dikk wallusi Adadeser
buurub Soba. Daawuda rey ca fioom faar

fukki junneek fiaar (22 000). 6 Ba mu ko defee
Daawuda tabb ay jawrifiam ca Damaas ca Siri,
waa Siri nekk ci curgag Daawuda, di ko fey galag.
Aji Sax ji may Daawuda ndam fépp fu mu dem.
7 Daawuda nag nangu pakki wurus ya kilifay
xarekati Adadeser daan aare seen bopp. Mu
boole, yobbu Yerusalem. & Dékki Adadeser ya
fuy wax Beta ak Berotay it, xanjar ju bare lool
la fa Buur Daawuda nangoo.

9 Ci kaw loolu Toyi buurub Amat dégg ne
Daawuda duma na gangooru Adadeser gépp.
10 Toyi yebal doomam Yoram ca Buur Daawuda,
ngir mu nuyu ko, sargal ko ca la mu xareek
Adadeser ba duma ko, ngir Toyi ci boppam

xare woon naak Adadeser. Yoram indaaleel ko
jumtukaayi xaalis ak wurus ak xanjar. 11 Buur

Daawuda boole loolu, jagleel ko Aji Sax ji, na mu
ko jagleele woon xaalis baak wurus, wa mu léle
ca mboolem xeet ya mu tegoon loxo; 121a jége ca

Edomeen fiaak Mowabeen fiaak Amoneen fiaak
waa Filisteek Amalegeen fia ak la mu léle ca

buurub Soba, Adadeser doomu Reyob.

13 Daawudaa nga génatee siiw ba mu dumaa
waa Siri, teg ca duma fukk ak juréom fetti
junniy (18 000) Edomeen ca xuru Xorom wa.
14 Mu daldi tabb ay jawrifiam ca réewum Edom.

Réewum Edom gépp la tabb ay jawriii, Edomeen
népp nekk ci curgag Daawuda. Aji Sax ji nag may
Daawuda ndam fépp fu mu dem.

Lu jém ci jawrifii Daawuda

15 Buur Daawuda ci kaw Israyil gépp la nguuru
woon; muy jéfe njub ak njekk fieel réewam
mépp. 16 Yowab, mi Seruya di ndeyam, moo
jiite woon mbooloom xare ma; Yosafat doomu
Ayilut yor kaddug buur; 17 Cadog doomu Ayitub
ak Ayimeleg doomu Abiyatar fioo doon sarxalkat
ya; Seraya di bindkat ba; 18 Benaya doomu
Yoyada moo jiite woon waa Keret ak waa Pelet,
dagi buur ya; doomi Daawuda yu goor nag ay
sarxalkat lafiu woont.

9

Daawuda baaxe na Mefiboset

1 Daawuda moo noon: «Ndax kenn desul ba
tey ci waa kér Séol, ba ma jéfeek moom ngor

ngir Yonatan?» 2 Fekk na ab surgaa nga woon
ca kér Séol, di ku fiuy wax Ciba. Nu indi ko
ca Daawuda, Buur Daawuda ne ko: «Yaa di
Ciba?» Mu ne ko: «waaw, sang bi» 3 Mu ne
ko: «Ndax kenn desul ba tey ci waa kér Sool, ba
ma jéfeek moom ngor gu Yalla gérém?» Ciba ne
ko: «<Doomu Yonatan ju tank yi baaxul a nga fa
ba tey kay.» 4 Buur ne ko: «Ana mu?» Mu ne ko:
«Moom de, ma nga ca kér Makir doomu Amiyel,
ca dékk ba fiuy wax Lodebar.»

T 8:18 8.18 Am na fiu japp ne sarxalkat yi fiuy wax fii, ay
saytukat lafiu woon.

> Buur Daawuda nag yeble, fiu jéleji ko ca
Lodebar, ca kér Makir doomu Amiyel. 6 Ba loolu
amee Mefiboset™ doomu Yonatan doomu Soéol,
dikk ca Daawuda, ne gurub, dépp jéém fa suuf,
sujjoot. Daawuda ne ko: «Mefiboset!» Mu ne
ko: «Naam, sang bi.» 7Daawuda ne ko: «Bul tiit,
dinaa jéfeek yaw ngor déy ngir sa baay Yonatan.
Dinaa la delloo mboolem sa suufas maam Sdéol,
te yaay bokk ak man ndab ba faww.» 8 Mefiboset
sujjoot, ne ko: «Moo sang bi, maay kan ba nga di
ma geesu, man mi tekkiwul dara, ba dara booloo
jeex?»

9 Ci kaw loolu Buur woolu Ciba, surgab Séol ba,

ne ko: «Mboolem lu bokk ci alalu Séol ak alalu
waa kéram jox naa ko Mefiboset, sa sétub sang.

10Dee ko beyal tool yi, di ko géobal, yaw yaak say
doom ak say surga, ndax waa kéram am ab dund.
Mefiboset nag, mook man ay bokk ndab.» Ciba
amoon na fukki doom yu goéor ak juréom, ak
fiaar fukki surga. 11 Ciba ne ko: «Buur, sang bi,
noonu nga ma ko sante rekk, ni laa koy defe.» Ci
kaw loolu Mefiboset di lekk ca ndabal Daawuda,
mel ni ku bokk ci doomi Buur.

12 Mefiboset amoon na doom ju ndaw ju goor,
ju fiuy wax Mika. Waa kér Ciba fiépp nag daldi
nekk ci liggéeyu Mefiboset.

13 Ci kaw loolu Mefiboset far féete Yerusalem
gannaaw haari tankam a laggi, ndax mu mana

lekke ca ndabal Buur, bés bu nekk.

* 9:6 9.6 Mefiboset dees na ko wooye Mefibaal ba tey. Seetal lu
mel noonu ci 2.8.

10

Daawuda jote naak Amoneen fla

1 Gannaaw loolu Nayas buurub Amoneen fia
dee, Anun doomam ju goor falu buur, wuutu
ko. 2 Daawuda ne: «Dinaa jéfe ngor sama dig-
ganteek Anun doomu Nayas, na ma baayam jiye
woon ngor.» Daawuda nag yebal ay ndawam ca
Anun, di ko jaal baayam. Ba ndawi Daawuda ya
agsee ca réewum Amoneen fia, 3 njiiti Amoneen
Na wax ak seen sang Anun, ne ko: «Defe nga
ne moos wormaal sa baay la Daawuda namm,
ba y6nnee la ay nit fiu la jaal? Foogoo ne
seetsi dékk bi ak nemmikusi ko, ba song ko moo
tax Daawuda yebal ay nitam ci yaw?» 4 Anun
daldi japp niti Daawuda fia, wat seen genn-wallu
sikkim, dagg seeni mbubb fa tollook toogukaay
ba, daldi leen daq. 5 Nu yegge Daawuda mbir
ma, mu yeble ngir fiu gatanduji leen ndax na fiu
leen torxale. Mu ne leen fiu toog Yeriko, ba seeni
sikkim séqaat, fiu doora fiibbsi.

6 Amoneen fia xam ne Daawuda jéppi na leen
lool. Nu dem bindi fiaar fukki junniy (20 000)
xarekat ca waa Siri fia dékke Bet Reyob ak waa
Siri fia dékke Soba, teg ca junniy nit fiiu bayyikoo
ca buuru Maaka, ak fukki junneek fiaar (12 000)
fiu waa Tob. 7 Daawuda dégg ko, yebal Yowab
ak mboolem gangooru jambaar fia. & Ba mu ko
defee Amoneen fia génn, lang-dér ca seen buntu
péey ba, fekk waa Siri fia dékke Soba ak Reyob
ak waa Tob ak waa Maaka, ioom fiépp a nga
taxawe nee ca all ba, seen wetu bopp. ° Yowab
gis langi xare yi fiu wara jankoonteel, ga ko

féete kanam, ak ga ca gannaaw. Mu tanne ca
jambaari Israyil yépp jambaari xare yu mag, fiu
lang-déral waa Siri. 10 La des ca gangoor ga, mu
teg ca loxol rakkam Abisay, lang-dérloo leen, fiu
janook Amoneen fia. 11 Yowab ne Abisay: «Bu
ma waa Siri éppee doole, nga wallusi ma; su la
Amoneen fii éppee doole, ma wallusi la. 12 Géor-
goorlul nag, te nu bokk géor-goorlu ngir sunuw
xeet ak sunu dékki Yalla yi. Aji Sax ji nag mooy
def li ko soob.»

13 Ba loolu amee Yowab ak gangoor ga and ak
moom saqi ngir xareek waa Siri, waa Siri daw,
won leen gannaaw. 14 Amoneen fia gis waa Siri
di daw, fioom it fiu daw, won Abisay gannaaw
ba dellu ca biir dékk ba. Yowab nag bayyikoo ca
xare baak Amoneen fia, daldi dellu Yerusalem.

Daawuda xare naak Sirt

15 Gannaaw loolu waa Siri gis na fiu daanoo
fa kanam Israyil. Nu bokk daje fioom fépp.
16 Ci kaw loolu Buur Adadeser yénnee, jéli waa

Siri fia ca wallaa dexu Efraat. Waa wallaa dex
dikk ba dékk ba fiuy wax Elam; Sobag, njiital

gangooru Adadeser jiite leen. 17 Naka lafiu ko
wax Daawuda, mu woo Israyil gépp, daldi jall
dexu Yurdan, ba agg Elam. Waa Siri nag lang-
déral Daawuda, song leen. 18 Waaye waa Siree
daw, won Israyil gannaaw. Daawuda rey ca
foom jurdom fhaar téeméeri dawalkati watiiri
xare (700), ak fieent fukki junniy gawar (40 000).
Sobag, seen njiital gangoor, mu jam ko, mu dee
foofa. 19 Ba mu ko defee mboolem buur yay
jawrifii Adadeser gis na fiu daanoo fa kanam

Israyil, fiu daldi jammook banni Israyil, nangul
leen. Ba loolu amee waa Siri fiemeetufioo sotle
Amoneen fa.

11

Daawuda topp na bakkanam

1 Gannaaw loolu, ca déwén sa, jamono ja buur
ya daan xareji, Daawuda daa yebal Yowab, mu
and aki nitam ak gangooru Israyil gépp. Nu
faagaagal Amoneen fia, gaw péey ba fiu naan
Raba. Fekk na Daawudaa nga des Yerusalem.

2 Genn ngoon, Buur Daawuda jége ca kaw
laltoom, di doxantu ca kaw taaxum kéram. Mu
tollu ca kaw taax ma, séen as ndaw suy sangu.
Ndaw sa neexa xool lool. 3 Daawuda ydnnee,
géstu mbiram, fiu ne ko: «Xanaa du Batseba
doomu Eliyam, jabaru Uri, Etteen bi?»

4 Ci kaw loolu Daawuda yebal ay ndaw yu jéli
ndaw si, mu dikk, mu tédde ko. Fekk na ndaw
sa gisoon baax bay doora sangu-set. Ndaw sa
daldi fiibbi. > Ndaw si nag émb. Ba loolu amee
mu yonnee ca Daawuda ne ko: «Man de, damaa

émb.» ]
6 Ba mu ko defee Daawuda y6nnee ca Yowab,

ne ko mu wool ko Uri, Etteen ba. Yowab wool
ko Uri. 7 Ba Uri dikkee, Daawuda nuyook moom
ne ko: «Mbaa Yowab jamm? Mbaa mbooloo ma
jamm? Mbaa xare ba jamm?» & Ba loolu wéyee
Daawuda ne Uri: «Aggal sa kér nag te jangu.»
Uri bayyikoo kér Buur, ab yobbalu Buur topp ca
gannaawam. 9 Ndeke Uri fiibbiwul kéram. Ca
bunt kér Buur la tédd, mook mboolem surgay
Buur.

10 Nu yégal Daawuda, ne ko: «Uri de fiibbiwul
kéram,» mu ne Uri: «Xanaa du ciw yoon nga
joge? Lu la tee agg sa kér?»

11Uri ne Daawuda: «Sang bi, gaalu Yalla ga ak
Israyil ak Yuda dékke ay mbaar, sama njaatige
Yowab ak surgay sang bi bokk dale ci digg all bi,
man may dem sama Kkér, di lekk ak a naan, di
dékkoo sama soxna? Mukk! Gifi naa, nga fekke,
duma def loolu!»

12 Daawuda ne Uri: «Kon toogaatal fii tey ba
éllég, ma yiwi la.» Uri toog Yerusalem bésub
keroog ak ca €éllég sa. 13 Ci biir loolu Daawuda
woo Uri, mu bokk ak moom lekk, daldi naan.
Mu nandal ko ba mu mandi. Ba ngoon jotee Uri
daa génn, tédd ca laltoom ca biir surgay sangam,
waaye kéram, aggu fa ba tey.

14 Ba bét setee Daawuda bind Yowab bataaxal,
yobbante ko Uri. 15 Mu bind ci bataaxal bi, ne
Yowab: «Jiitalal Uri mii ca langu kanam, ga xare
ba géna tange, te ngeen dand ko, ndax fiu jam
ko, mu dee.»

16 Ci kaw loolu Yowab a nga bayyi xel ca dékk
ba fiu gaw. Mu daldi teg Uri fu ko woor ne ay
fieyi xarey dékk baa fa féete. 17 Ba loolu amee
waa dékk ba génn, xeex ak ioom Yowab, mu am
fiu daanu ca gangoor ga, ca niti Daawuda fia, Uri
Etteen ba bokk ca fia dee.

18 Ba mu ko defee Yowab yonnee agge
Daawuda mboolem xew-xewi xare ba. 19 Yowab
sant ndaw la, ne ko: «Boo nettalee buur li xew
ci xare bi 1épp, ba noppi, 20 su Buur meree, ne
la: “Ana lu waral ngeen jegee noonu dékk ba
ci xeex? Xanaa xamuleen ne ca kaw tata ja

lafiu leen di fitte? 21 Ana ku reyoon Abimeleg
doomu Yerubeset? Xanaa du ca kaw tata ja la ko
aw jigéen sannee doju wolukaay, ba mu dee ca
Tebes? Lu waral ngeen jegee noonu tata ja?” Su
boobaa nee ko: “Sa surga ba, Uri Etteen ba it dee

na.”»
22 Ndaw la dem ba agg, daldi agge Daawuda

la ko Yowab waxloo 1épp. 23 Ndaw la da ko ne:
«Nit fiaa nu jékkoona man. Dafioo génn, song
nu ca all ba. Waaye noo leen delloo gannaaw
ba ca bunt dékk ba. 24 Fittkat ya nag fitte nu
ca kaw tata ja, ba mu am fiu dee ci say nit. Sa
surga ba, Uri Etteen ba it dee na.» 25 Daawuda
ne ndaw la: «Waxal Yowab ne ko, bumu tiislu
moomu mbir; xare bu yobbuwul kii, yobbu kee.
Na géna song dékk ba rekk, ba daane ko. Nga

naaxe ko noonu.» o o
26 Ba loolu amee jabaru Uri dégg ne jékkéram

dee na. Mu daldi koy ténj.

27 Ba appu ténj ba weesee®, Daawuda yénnee,
indi ko kéram, mu doon soxnaam. Gannaaw gi
mu am doom ju goor.

Aji Sax ji nag fiaawlu la Daawuda def.

12

Yonent Yalla Natan yedd na Daawuda
1 Aji Sax ji moo yénni Natan ca Daawuda. Mu
dikk, ne ko: «Naari géor la woon ci ab dékk.
Kenn ka barele, ka ca des néewle. 2Ki barele am
na jur gu bare lool, gu gudd ak gu gatt. 3 Waaye

* 11:27 11.27 Jamono yooyu banni Israyil jur6om fiaari fan lafiu
aadawoo woon di ténj.

ka néewle amul lu dul mbote mu ndaw mu
jigéen mu mu jéndoon, yar ko biir kéram, muy

maggandook ay doomam. Ca njélam sa la mbote
ma daan lekk, ca kaasam la daan naane, te ca

kaw dénnam la daan tédd. Mbote mi daa meloon
ni doomam. 4 Ci biir loolu ku nekk ciw yoon dikk,

dal ak ka barele. Waaye moom néegula sakk ciy
gattam mbaa nagi boppam, ngir toggal ko gan
gi dal ak moom. Ka néewle la nangu mboteem,
toggal ko gan gi dal ak moom.»

> Daawuda nag mer lool ca jéfi nit kooku. Mu
ne Natan: «Gifi naa ci Aji Sax jiy dund, dee
rekk mooy atteb waa ji def loolu! ¢ Te it menn
mbote mi, fieentam la koy feye, gannaaw moo
def jooju jéf, te amu ci jenn yérmande!» 7 Natan
ne Daawuda: «Yaw, yaay waa ji! Aji Sax ji Yallay
Israyil dafa wax ne: “Man maa la fal buurub
Israyil, maa la xettli ci S6ol. 8 Maa la jox sa kér
sang, maa teg ci say loxo, sa jabari sang, jox la
nguurug Israyil ak Yuda. Te bu doyuloon it, ma
dolli. 9 Ana lu waral nga fidkke worma kaddug
Aji Sax ji, di def lu mu fiaawlu? Uri Etteen bi,
yaa ko fadde saamar; jabaram nga jél, def ko sa
jabar, moom nga fadde ko saamaru Amoneen fii.
10 Kon nag saamar dootu joge sa kér mukk, ndax
yaa ma fiakke worma, ba jél jabaru Uri Etteen bi,
def ko sa jabar.” 11 Aji Sax ji dafa wax ne: “Maa
ngii di yékkati fi sa kaw musiba mu joge ci sa
kér. Maay jél say jabar, ngay gis, jox leen goor
ni yaw, mu tédde say jabar béccég ndarakamm.
12 Yaw déy ci sutura nga ko defe. Waaye man,
ci kanam Israyil gépp laay sabab mbir moomu,
béccég ndarakamm.”»

13 Daawuda nag ne Natan: «Maa toofi Aji Sax
jl» Natan ne ko: «Aji Sax ji it jéllale na sa
bakkaar; doo ci dee. 14 Du tere nag, gannaaw
dangaa teddadil lool Aji Sax ji ci mbir mii, doom
ji nga ci am, moom, day dee rekk.» 15 Ba loolu
amee Natan dellu kéram.

Doomu Daawuda faatu na

Ba mu ko defee Aji Sax ji daane xale ba
jabaru Uri am ak Daawuda. Xale ba wopp.
16 Daawuda nag tinu Yalla ci xale bi: muy woor,
fatu, fanaanee tédd ci suuf. 17 Magi kéram sofifi
ko ngir yékkatee ko fa suuf, nanguwul, te bokkul
ak fioom lekk dara. 18 Nu teg ca juréom fiaari
fan, xale ba dee. Surgay Daawuda ya ragala

wax Daawuda ne ko xale ba dee na. Booba fia
ngay xalaat naan: «Ndegam ba xale bay dund

lanuy wax ak moom, dégluwu nu kay, ana nu nu
koy waxe ne xale bi dee na, muy def njaaxum?»
19 Daawuda nag gis surgaam ya fiuy déeyoo, mu
xam ne xale bi dee na. Mu ne leen: «Xale bi daa
dee?» Nu ne ko: «Dee na.»

20 Ba mu ko defee Daawuda joge ca suuf,
sangu, diwu, soluwaat. Ci kaw loolu mu dugg
ca kér Aji Sax ji, sujjoot, daldi dem kéram,
santaane, fiu taajal ko ag lekk, mu lekk. 21 Surga
ya ne ko: «Li ngay def lu mu doon? Bi xale
biy dund, danga doon woor ak a jooy, léegi bi
xale bi deeyee, nga jog, di lekk?» 22 Mu ne leen:
«Ba xale biy dese bakkan laa doon woor ak a
jooy, ndax dama noon: “Ana ku xam ndax Aji
Sax ji dina ma defalu yiw, ba xale bi dund am
déet?” 23 Waaye gannaaw léegi dee na, ana lu

may woorati? Dama koo mana dekkal? Man
kay maa koy fekki, waaye moom du délsi ci man
mukk.»

Suleymaan gane na addina
24 Ba loolu amee Daawuda défal soxnaam
Batseba. Mu dem ca moom, daldi and ak moom.
Gannaaw gi ndaw si am ca doom ju goor, tudde
ko Suleymaan. Aji Sax ji nag sopp xale bi, 25 ba
xamle ko, Yonent Yalla Natan jottli, daldi koy
tudde Yedija (mu firi Soppey Aji Sax ji).

Daawuda nangu na péeyub Amoneen fla

26 Ci biir loolu Yowab xareek waa Raba, péeyub
Amoneen fia, ba nangu tatay buur ba. 27 Ba
loolu amee Yowab yebal ay ndaw ca Daawuda,
ne ko: «Xare namaak waa Raba, nangu naa
sax seen gox, ba fiuy jéle am ndox. 28 Kon
booleel ndesu gangoor gi, te nga gaw dékk bi,
ba nangu ko. Lu ko moy maay nangu dékk
bi, fiu tudde ma ko.» 29 Daawuda nag dajale
gangoor gépp, daldi dem Raba, xareek fioom, ba
nangu ko. 30 Ba mu ko defee mu jéle mbaxanam
buur ma fiu solal seen jémmu tuur ma fiuy wax
Milkom.™ Diisaayu mbaxana maa nga tollu ci
fanweeri kiloy wurus, ab per bu ganjare tappe
ca. Nu tappal ko Daawuda ca kaw boppam. Alal
ju baree bare la Daawuda nangoo ca dékk ba.
31 Nit fla ca biir nag, mu génne leen, féetale
leen ay xeetukaay ak ngaskay wefi ak sémmifii

weni, boole ci di leen mdol-loo. Noonu la def
ak mboolem dékki Amoneen ni. Gannaaw loolu

* 12:30 12.30 Am na mbind yu yagg yu fiu indi ne seen buur
lafiu daan solal mbaxana mi.

Daawuda and ak mbooloom xareem mépp, dellu
Yerusalem.

13

Amnon tooil na Tamar

1 Gannaaw_loolu Absalom doomu Daawuda
moo amoon jigéen bu rafet bu fiuy wax Tamar.

Jeneen doomu Daawuda ju fiuy wax Amnon nag
xemmem Tamar. 2Jaaxle daldi dikkal Amnon, ba
mu mujj wopp ngir Tamar, ab jigéenam, ndax
ab jang la woon. Amnon daldi gis ne pexe mu
muy jaare ba def Tamar lenn dina jafe. 3 Amnon
nag amoon na xarit bu fiuy wax Yonadab doomu
Simeya, miy doomu baayu Daawuda. Yonadab,

ku nawoona fiaw la. 4 Mu ne Amnon: «Waaw,
yaw doomu buur nga, lu la tax ne yogg nii

bés bu set? Doo ma ko wax?» Amnon ne ko:
«Tamar, mi bokk ak sama doomu baay Absalom

ndey ak baay, moom laa bégg.» > Yonadab ne
ko: «Dangay tédd ci sa lal, wopp-wopplu, ba sa
baay dikk, seetsi la, nga ne ko: “Na sama jigéen
Tamar fiéw, may ma, ma lekk. Na ma toggal ci
sama kanam, may gis, te mu sexal ma ci loxol
boppam.”»

6 Ba loolu amee Amnon tédd, wopp-wopplu,

ba Buur fiéw di ko seet. Amnon ne ko: «Na
sama jigéen Tamar fiéw defaral ma fiaari mburu

yu ndaw, may gis, te sexal ma ci loxol boppam,
ma lekk.» 7 Daawuda yénnee kér ga ca Tamar,
ne ko mu dem kér cammifiam Amnon, toggal

ko lu mu lekk. 8 Tamar dem kér cammifiam
Amnon, fekk ko mu tédd. Mu sakk sunguf, not

ko, defal ko ko ay mburu yu ndaw, lakkal ko

ko, muy gis. 2 Mu noppi, jél ndab la, taajal ko
Amnon, Amon nag bafia lekk. Mu daldi ne: «Na
fiépp génn, wacc ma fil» Népp génn, wacc ko
fa. 10 Mu ne Tamar: «Indil ma lekk gi ci sama
biir néeg, te sexal ma ci sa loxol bopp, ma lekk.»
Tamar jél mburu ya mu lakk, dugalal cammifiam
Amnon ca biir néegam. 11 Naka la Tamar dikk,
taajal Amnon mburu ya, ngir mu lekk, mu ne ko
katam, ne ko: «Kaay, tédd ak man, sama jigéen.»
12 Mu ne ko: «Déedéet sama géor, bu ma néewal
doole, ndax deesul defe nii ci Israyil!l Bul def
mukk jooju jéf ju sew! 13 Fu ma jém ak googu
gacce, man? Te yaw it dootuloo jar dara ci digg
Israyil. Tee ngaa wax ak Buur? Du ma la baha
may.» 14 Amnon nag dégluwu ko, xanaa néewal
ko doole, ba tédde ko.

15 Gannaaw loolu Amnon jéppi ko njéefo lu
raw mbéggeel ga mu ko béggoon. Mu ne Kko:
«Jogal, dem!» 16 Tamar ne ko: «Déet, soo ma
dagee def ma lu yées li nga ma def ba noppi!»
Taxul Amon nangu koo déglu. 17 Dafa woo békk-
néegam, ne ko: «Génneel ma Kkii te téj bunt beek
caabi.» 18 Surga ba génne ko, téj bunt baak caabi.

Tamar a nga sol mbubb mu yanj, ndax booba
jangi buur bu séyagul noonu la daan soloo. 19Ba
loolu amee Tamar sottikoo doom ca bopp ba,
xotti mbubb mu yanj ma mu sol, yenu loxo ya, di
yuuxuy dem. 20 Cammifiam Absalom gis ko, ne

ko: «Xanaa Amnon sa cammifi see nekkoon ak
yaw? Neel cell rekk, sama jigéen, sa cammii la.

Bul yenu lii mu la def.» Tamar nag ne cundum,
tooge wéetaayam kér cammifiam Absalom.

21 Ba Buur Daawuda déggee mbir moomu
mépp, mer na lool. 22 Absalom nag jéppi Amnon,
ba ségatul ak moom jenn wax, ndax na mu
torxale jigéenam Tamar.

Absalom feyu na
23Ba fiu ca tegee faari ati lémm, Absalom dem

di watlu ay xaram™ ca Baal Accor, fa feggook
diiwaanu Efrayim. Absalom daldi fay woo doomi
buur yu goéor yépp. 2¢ Mu dem ca Buur ne ko:
«Buur Sang bi, man de, damay watlu samay xar.
Tee ngaa and ak say jawrifi rekk, nu dem ca?»

25 Buur ne Absalom: «Déet, doom. Bunu dem
nun fiépp. Day diis ci yaw.» Absalom sofifi ko,

sofifi, Buur nanguwula dem. Teewul mu fiaanal
ko. 26 Absalom nag ne ko: «Bayyil boog sama
mag Amnon, mu and ak nun.» Mu ne ko: «Lu
muy and ak yaw doye?» 27 Absalom sofifiati ko,
ba Buur yebal Amnon, mu and ak moom, ak
yeneen doomi buur yu goéor yépp.

28 Ba mu ko defee Absalom sant ay nitam, ne
leen: «Ma ne, bu Amnon naanee biifi, ba xolam
sedd, bu ma leen nee ngeen jam ko rekk, reyleen
ko. Buleen ragal; man maa leen ko sant. Goor-
goorluleen nag te fieme.» 29 Niti Absalom fia
def ak Amnon la leen Absalom sant, daldi rey
Amnon. Ba loolu amee yeneen doomi buur yépp
daldi war seeni berkelle, daw.

30 Naka lafiu topp yoon wa, xibaar dikkal
Daawuda, ne ko: «Buur, Absalom jam na sa

* . - ~

13:23 13.23 Xari waa penku dafiuy bare kawar gu fiuy wat ak
a écc, di ci defar ag wéfi. Bu fiu daan watlu seeni xar, Xxew mu
réy la woon.

doom yu géor yépp, ba kenn desu ca.» 31 Buur
daldi xotti ay yéreem, daanu ca suuf ndax naqar,
surgaam yépp taxaw ak seen yére yu xottiku.

32 Ci kaw loolu Yonadab doomu magu
Daawuda Simeya, daldi wax ak baayam
Daawuda. Mu ne: «Buur sang bi, bul defe
ne sa doom yépp lafiu rey de. Amnon rekk a
dee, te mooy la Absalom dogu woon keroog ba

Amnon torxalee rakkam Tamar. 33 Kon kat Buur
sang bi, bul def ci sa xel ne sa doom yépp a dee.

Amnon rekk a dee.» 34 Fekk na Absalom daw.
Ci kaw loolu ngdor sa aye jongru daldi séentu,

gisul lu moy nit fiu bare fiuy dikk, awe yoonu
Oronayim, bartaloo tund wa. 35 Ba loolu amee
Yonadab ne Buur: «Mu ngoog, Buur sang bi, sa
doom yaay dikk. La ma waxoon a am.» 36 Naka
la daane kaddoom rekk, doomi Buur ya agsi, ne
yikkét di jooy. Buur ak surgaam yépp it, di jooy
jooy yu metti.

37Fekk na Absalom daw, dem ca buurub Gesur,
Talmay doomu Amiyut. Buur Daawuda nag di
jooy doomam bés bu nekk. 38 Ba Absalom dawee,
dem Gesur, toog na fa fietti at. 39 Gannaaw gi
Buur Daawuda toppatul Absalom, ndax mujj na
miis deewug Amnon.

14

Absalom délsi na _ _
1 Ci biir loolu Yowab, mi Seruya di yaayam,

xam ne xelu Buur Daawudaa ngi ci Absalom.
2Yowab nag yonnee ca dékk ba fiuy wax Tekowa,
fiu jéleji fa jigéen ju rafet xel, indil ko ko. Yowab
ne ko: «Dangay faawlu-fiaawlulu. Solal yérey

Naawlu, te bul xeefiu. Melal daal ni jigéen ju
jota flaawlu lu yagg, ngir ku mu deele. 3 Su ko
defee nga agg ca Buur, wax ko lii ma lay wax.»
Yowab wax ko kaddu ya mu wara wax.

4 Jigéen ja dékk Tekowa agg ca Buur, daanu
ci suuf, sujjootal ko, ne ko: «Buur, wallu mal!»

> Buur ne ko: «Lu la dal?» Mu ne ko: «Man de
gore, dama dib jétun; sama jékkér a dee. 6 Sang

bi, flaari doom yu géor laa amoon. Dafiu doon
Xeex floom faar ca all ba te ku leen atte nekku
fa. Kenn ki d6or moroom mi, rey ko. 7 Bokk
yépp daldi jog dal ci sama kaw, sang bi. Nu
ne ma: “Jox nu sa doom ji rey doomu ndeyam,
nu rey ko, feyul doomu ndeyam ji mu rey. Moo
dese ndono li, kon danu koy sakkal pexe, moom
itam.” Dafioo nara fey wenn xal wi ma dese, ba
xafn sama jékkér aw tur, xafi ko aw askan ci kaw
suuf.» 8 Buur ne ko: «Demal fiibbi. Man ci sama
bopp maay joxe ndigal ci yaw.» 9 Jigéen ja ne
ko: «Buur sang bi, aq ju ci am, yal na ma topp,
maak sama waa kér baay, te nga baf cee gaddu
dara, yaak sa waa kér.» 10 Buur ne ko: «Ku la
tudd, indil ma ko, dootu la sonal.» 11 Mu ne ko:
«Kon ngalla Buur, woo ci seede sa turu Yalla Aji
Sax ji, ngir kiy toppe bakkanu ka dee bafia yokk
yaqute, ba fiu rey sama doom ji.» Mu ne Kko:
«Gif naa ko ci turu Aji Sax ji, Kiy Dund, kawar
gu géna tuut du joge ci sa boppu doom, wadd ci
suuf.»

12 Tigéen ja ne ko: «Buur, sang bi, ma fieme
laa waxati benn baat boog!» Mu ne ko: «Waxal.»
13Mu ne: «Lu waral kon nga naral lu ni mel fiofii
Yalla fii? Buur, boo waxee loolu kay, mel na

ni toofl nga, ndax jéliwoo sa doom ja gaddaay.
14 Su dee dee moom, nun fiépp ay dee ni ndox
di tuuroo ba deesu ko tanqati. Yalla nag musalul
kenn ci dee, waaye moo lal pexe ngir ki gaddaay
du saxoo gaddaay bérab bu ko sore. 15 Buur sang
bi, maa fiéw wax la kaddu yii, ndax mbooloo mee
ma tiital. Ma noon nag sang bi, naa wax ak Buur,
jombul mu defal ma li may fiaan. 16 Jombul Buur
sang bi nangu maa xettli ci ki nuy fexee boole
ak sama doom sank, beddee nu ci céru Yalla.
17 Léegi nag sang bi, yal na sa kaddu gii di sama
noflaay. Ndax yaw Buur, sama sang, dangaa mel
ni malaakam Yalla, am ug dégg, di teqale liy
yoon ak li dul yoon. Yal na sa Yalla Aji Sax ji
and ak yaw.»

18 Buur ne jigéen ja: «Léegi nag, bu ma nébbu,
tontu ma ci lii ma lay laaj.» Mu ne ko: «Waxal,
Buur, sang bi.» 19 Mu ne ko: «Ndax du Yowab
a nas pexe mii mépp, yaak moom?» Mu ne ko:
«Buur, sang bi, ak sa barke, li nga wax rekk la, du
leneen moos! Yowab, sa jawrifi bee ma ko sant.
Moo ma waxloo lii 1épp, sang bi. 20 Jubbanti mbir
mii de moo tax Yowab def lii. Waaye yaw sang
bi, danga di boroom xel mu rafet ni malaakam
Yalla. Xam nga mboolem lu xew ci réew mi.»

21 Gannaaw gi Buur ne Yowab: «Waaw, baax
na, nangu naa. Demal jéli ngoor sa, Absalom.»
22 Yowab nag daanu ca suuf, sujjéot, ne Buur:
«Buur, sang bi, yal nanga barkeel, sang bi.
Xam naa ne may nga ma cér, gannaaw yaa ma
may lii may dagaan.» 23 Ba loolu amee Yowab
dem Gesur, daldi délloosi Absalom Yerusalem.

24 Buur Daawuda nag ne, na Absalom yem

kéram. Mu ne bumu taxaw ci kanamam. Ba
mu ko defee Absalom yem kéram, te taxawul fa

kanam Buur Daawuda.

25 Absalom nag amul woon goéor gu siiwe ni
moom ci Israyil gépp ndax géorayiw. La ko dale
ca wewu tankam ba ca digg bopp ba, du lenn
lu ca sikk. 26 At mu jotaan mu watu ndax njaii
lu diis, te bu watoo, natt kawar ga ci doomi
nattukaayu buur, mu jege haari kilook genn-
wall. 27 Absalom amoon na fietti doom yu géor
ak doom ju jigéen. Tamar, doom ju jigéen ja,
doon ndaw su taaru.

28 Absalom nekk na Yerusalem fiaari ati lémm
yu mu safiula taxaw fa kanam Buur baayam.

29 Gannaaw gi Absalom ydénnee, fiu wool ko
Yowab ngir mu yonni ko ca Buur. Yowab lank,
néwul. Mu yénneewaat, mu lank. 30 Absalom
ne ay surgaam: «Gis ngeen, toolub Yowab mook
sama tool a sésoo, te peppum lors a nga ca.
Demleen taal ko.» Surgay Absalom dem, taal tool

ba. 31 Ba loolu amee Yowab waaxu ba ca kér
Absalom, ne ko: «Ana lu waral say surga taal

sama tool?» 32 Absalom ne Yowabh: «Xam nga
damaa yoénnee ci yaw, ne la fiéwal, ma yonni la
ca Buur, nga laajal ma ko lu ma taxa joge Gesur.
Li génoon ci man kay mooy ma toog foofa! Léegi
daal damay gis Buur. Su fekkee ne damaa toof,
na ma rey!»

33 Yowab dem ca Buur, wax ko ko. Buur woolu
Absalom. Mu dikk sukk, sujjootal ko. Buur taf
ko ca kawam.

15

Absalom lal na pexe

1 Gannaaw ba loolu wéyee Absalom daa jél
watiir aki fas ak juréom fukki nit fiuy daw di ko
jiitu. 2 Muy teela jog nag, taxaw ca peggu yoon,
wa jém ca buntu dékk ba. Saa yu nit dikkee, am
lu muy tawat, di ko diis-si Buur;, ngir mu atte ko,
Absalom woo ko, laaj ko ne ko: «Ci ban dékk nga
bokk?» Kooku ne ko ci giirug Israyil sangam la
bokk. 3 Absalom ne ko: «Gisal, sa tawat yoon
la, jaadu na. Waaye kenn ku bokk ci Buur du la
déglu.» 4 Su ko defee Absalom da cay teg ne ko:
«Maa béggoon fiu fal ma njiit, may atte ci réew
mi! Kon képp ku am lu muy tawat mbaa muy
layoo, ci man lay fiéw, ma taxaw ci, ba jox ko li
ko yoon may.» 5 Képp ku fiéwaan it di sukkal
Absalom, Absalom da koy ydotu, japp ci moom,
foon ko. ¢ Absalom jappoo ko noonu ak mboolem
banni Israyil yay fiéw ca buur ba, di sakku yoon.
Ni la fabbee xoli banni Israyil.

7 Ba fiu demee ba fieenti at™ jall, Absalom ne
Buur: «May ma, ma dem Ebron defali Aji Sax
ji la ma ko xasaloon, 8 ndax kat, sang bi, ba
ma nekkee Gesur ca Siri, damaa dige woon ne:
“Su ma Aji Sax ji delloo, ba ma dellu Yerusalem,
dinaa dem maggali ko.”» 9 Buur ne ko: «Demal
ak jamm.» Mu daldi dem Ebron.

10 Absalom nag yonnee ndéey. Ay ndaw yegge
ko giiri Israyil gépp. Mu ne leen: «Bu ngeen
di dégg liit gu jib rekk, ne leen: “Absalom falu

* 1517 157 fieenti at yi iuy wax fi am na fiu ne man naa doon
fieent fukki at.

na buur ca Ebron!”» 11 Naar téeméeri goor a
joge Yerusalem, Absalom woo woon leen, fiu and
ak moom, yégufiu, tinufiu, xamufiu it dara ca
mébétam. 12 Ci biir loolu Absalom di def ay
sarax, daldi yonnee, fiu jéli Ayitofel ma topp ca
Daawuda, di ko xelal. Ayitofel bayyikoo ca Gilo.
Pexe ma nag mujj na réy, fia topp Absalom di
yokku ba bare.

Daawudaa ngi wuta récc
13 Ba mu ko defee fiu yebal ndaw, mu dikk
ne Daawuda: «Banni Israyil de jambu nafiu, ba

far ak Absalom.» 14 Daawuda wax ak mboolem
jawrifiam ya mu nekkal ca Yerusalem, ne leen:

«Nan daw! Lu ko moy kenn ci nun du récc
Absalom. Nan dem léegi bala moo gaawtu, ba
dab nu, def nu musiba, leel waa dékk bi hiawkay
saamar.» 15 Jawrifi ya ne Buur: «Buur, sang bi,
1épp loo namm rekk, nu ngi nii taxaw.» 16 Ba
loolu amee Buur tegu ca yoon wa, waa kéram
yépp topp ciy tankam. Bayyiwul gannaaw lu
moy fukki nekkaaleem, fiu wara topptoo kér ga.

17 Buur dem, mbooloo mépp topp ko, ba ca kér
gu mujj ga, fiu taxaw. 18 Nitam fiépp a dox romb
ko, fiook dag ya ko dar yépp, di waa Keret faak
waa Pelet fia, ak mboolem waa Gaat ya tollu ci
juréom benni téemeéeri nit te toppe woon ko ca
Gaat. Na ngay dox jiitu ko.

19 Buur ne Itay waa Gaat ba: «Dangay and ak
nun? Tee ngaa dellu Yerusalem, toog ca Buur
Absalom? Gannaaw yaw doxandéem nga bu
gaddaaye fa nga fekk baax. 20 Békk-démb donyy
nga fi fiéw, tey ma di la bayyi ngay and ak nun di

weéreelu, te xawma sax fu ma jém. Dellul, kay,
and ak sa waa réew. Yal na la Aji Sax ji won ngor
ak worma.»

21Ttay ne Buur: «Sang bi, gifi naa ci Aji Sax ji,
Kiy Dund, nga fekke tey, fépp foo jém yaw Buur,
sama sang, dinaa fa and ak yaw, su may dund
ak su may dee.» 22 Daawuda ne Itay: «Kon doxal
jiitu.» Itay jiitu, mook nitam fiépp ak mboolem
njabootam.

23 Mbooloom Daawuda mépp a ngay dem, waa
réew ma mépp taxaw di yuuxook a jooyoo. Buur
ba jall xuru Sedoron, mbooloo ma mépp and
wuti mandin ma.

24 Cadog ak Abiyatar, sarxalkat yaa nga fa
woon, fioom itam. Nenn ca goéori Leween fia
bokkoon nafiu ca, di gaddu gaal ga alluway
kollérey Yalla ga dence. Ba fiu tegee gaal ga,
Abiyatar di rendi ay sarax, ba mbooloo ma mépp
génn dékk ba. 25 Buur ne Cadog: «Dellool gaalu
Yalla gi ca dékk ba. Bu ma Aji Sax ji baaxee, dina
ma délloosi, ma gisaat gaal gi, gisaat fi mu dékk.
26 Waaye bu ma waxee ne ma bégul ci man, su
boobaa ba tey maa ngi. Na defli ko soob ci man.»
27 Buur dellu wax ak Cadog sarxalkat ba, ne ko:
«Dégg nga déy? Dellul ak jamm ca dékk ba,
and ak Ayimaas, sa doom ju goor, ak Yonatan
doomu Abiyatar. Yaak Abiyatar andleen ak seen
fiaari doom yu géor. 28 Xoolal, dinaa leen xaar
ca jallukaayu dex ba ca yoonu mandin ma, ba
keroog may dégg kaddu gu bawoo ci yaw.» 29 Ba
loolu amee Cadog ak Abiyatar delloo gaalu Yalla
ga Yerusalem, daldi fay toog.

30 Daawudaa ngay weéy, di yéeg tundu Oliw ya,
tey jooy. Ma nga muuru, def tanki neen ndaxu
naqar. Nit fia mu andal fiépp muur seen bopp
fioom it, di yéeg tey jooyoo. 31 Fekk na fiu wax
Daawuda ne ko Ayitofel bokk na ca fia léngook
Absalom. Daawuda nag fiaan ne: «Yaw, Aji Sax
ji, ngalla yaqal pexem Ayitofel.»

32 Ba Daawuda aggee ca collu tund wa, fa
fu daan jaamoo Yalla, fekku fa ku moy Usay,
Arkeen ba. Mu gatandu ko. Ma ngay tiislu,
mbubb ma xottiku, bopp ba pénd. 33 Daawuda
ne ko: «Soo andee ak man, danga may diisal
rekk. 34 Dangay dellu kay ca dékk ba, ne
Absalom: “Buur, sab jaam laa. Sa jaamu baay
laa woon, waaye léegi sab jaam laa.” Noonu nga
may yaqale pexem Ayitofel. 35 Te sax Cadog ak
Abiyatar, sarxalkat ya, nga fay bokk nekkal. Loo
dégg kér Buur, wax leen ko. 36 Te sax seen faari
doom yu goor a nga faak ioom: Ayimaas doomu
Cadog, ak Yonatan doomu Abiyatar. Yonnee ma
leen, fiu yegge ma loo dégg.» 37 Ci kaw loolu
Usay, nitu Daawuda, yoxoosu, duggsi Yerusalem,
yemook Absalom itam di agsi.

16

Daawuda tase naak surgab Mefiboset

1 Naka la Daawuda dox ba wees tuuti collu
tund wa rekk, yem ca Ciba, surgab Mefiboset.
Ma nga lang ak fiaari mbaam yu fiu laltaay, séf

leen fiaar téeméeri mburu ak téeméeri danki
resefl ak téeméeri danki figg ak mbuusum biif.

2 Buur ne Ciba: «Lii nga indi nag?» Mu ne ko:

«Buur, mbaam yi sa waa kér laa ko indil, fiu
war; mburu meek mefifieef mi, gaa fii lekk; biifi
bi, fii loof ci mandiy mi naan ko.» 3 Mu ne ko:
«Waaw, ana Mefiboset, sa sétu sang ba?» Ciba ne
Buur: «Moom de ma nga des Yerusalem, ndax
defe na ne tey banni Israyil delloo ko nguurug
maamam.» 4 Buur ne ko: «Kon boog, may naa
la mboolem alalu Mefiboset.» Mu ne ko: «Jaajéf
Buur sang bi, gis naa ni nga ma baaxee.»

Daawuda tase naak mbokkum Sool

5 Gannaaw loolu Buur Daawuda dem bay jub
dékk ba fiuy wax Baxurim rekk, yemook jenn
waay ju bokk ci waa kér Sool. Ma nga tuddoon
Simey doomu Gera. Naka la waa ja ne téll, jubsi,
di tifaar Daawuda ay saaga, ¢ di ko sanni ay
xXeer, mooki jawrifiam yépp. Faalewul kenn ci
mbooloom Daawuda ma mépp ak jambaar ya ko
dar yépp. 7 Simey a ngay saaga Daawuda naan:
«Ayca, mott! Béomkat bee, nit ku sew ki! 8 Aji
Sax ji fey na la dereti waa kér Sool ja nga tuur
yépp, ba noppi falu, wuutu ko. Aji Sax ji teg na
nguur gi ci sa loxol doom Absalom. Yaa ngi nii
torox ndax boomkat nga.»

9 Ci kaw loolu Abisay, waa ja Seruya di yaayam,
ne Daawuda: «Buur, sang bi, luy ndeyi xaj bu
dee bii di la saaga? Bayyil rekk ma jall, teqale
boppam ak baatam!» 10 Buur ne ko: «Yeen
doomi Seruya yi, lu ciy seen yoon? Safi na maa
saaga. Su ko Aji Sax ji santee mu saaga ma,
ana ku ko safia laaj lu tax?» 11 Ba loolu amee
Daawuda wax ak Abisay ak jawrifiam yépp, ne
leen: «Du gis ngeen sama doom ji ma jur ci sama



2.Samiyel 16:12 xliv 2.Samiyel 16:22

gefio, muy wuta faat sama bakkan? Kon kay Kkii
bokk ci giirug Befiamin matula wax. Bayyileen
ko, mu saaga ma, ndax Aji Sax jee ko ko sant.
12 Jombul Aji Sax ji gis sama naqar, ba feye ma
aw yiw saagay kil tey.»

13Ba mu ko defee Daawuda and aki nitam topp
yoon wa, Simey lang ak moom ca mbartalu tund
wa, di dem, di ko saagaak a sanni xeer, di ko
séllax suuf. 14 Gannaaw gi Buur ak mbooloo ma
mu andal mépp agsi, sonn lool. Nu daldi nopplu
foofa.

Absalom dugg na Yerusalem

15 Fekk na Absalom agsi Yerusalem, and ak
mboolem niti Israyil fii far ak moom. Ayitofel
a nga and ak moom. 16 Usay, Arkeen ba doon
nitu Daawuda, dem ca moom, ne ko: «Yal na
Buur gudd fan waay, yal na Buur gudd fan!»
17 Absalom ne Usay: «Loolooy sa kéllére ak sab
xarit a? Lu la teree and ak sab xarit?» 18 Usay ne
Absalom: «Déedéet, ki Aji Sax ji tann, mbooloo
mii tann ko, ook mboolem banni Israyil, kookoo
may moom, te ci moom laay toog. 19 Te sax ku
may topp ku dul yaw, doomu buur? Ni ma toppe
woon sa baay rekk laa lay toppe tey.»

20 Ci kaw loolu Absalom ne Ayitofel: «Xelal-
leen nu boog, lu nu wara def?» 21 Ayitofel ne ko:
«Demal dékkoo sa nekkaaley baay, yi mu wacce
kéram, fiu di ko topptoo. Su ko defee banni
Israyil yépp dinafiu xam ne def nga lu tax sa baay
sib la. Dina tax say farandoo géna am fit.» 22 Ba
loolu amee fiu sampal Absalom xayma ca kaw

taaxum kér Buur, Absalom di dékkoo nekkaaley
baayam, Israyil gépp seede ko.

23 Booba lu Ayitofel masaana digle day mel
ni kaddu gu bawoo ca Yalla. Daawudaak
Absalom, fioom faar fépp noonu lafiu fonke
woon ndigalu Ayitofel.

17

Usay nax na Absalom

1 Gannaaw loolu Ayitofel ne Absalom: «Ngalla
may ma, ma tann fukki junniy xarekat ak fiaar
(12 000) te daqi Daawuda ci guddi gi. 2 Bu may
dal ci kawam, da koy fekk mu sonn, jag. Su ko
defee ma xoqtal ko, ba mbooloo mi mu andal
mépp daw, ma rey ko, moom kenn. 3 Dinaa
la délloosil mbooloo mépp. Bu ki ngay fexeel
deeyee rekk, mbooloo mi mépp délsi, jamm
ne fioyy.» 4 Pexe moomu nag jub ci Absalom,
mook magi Israyil fiépp. > Teewul Absalom ne:
«Wooleen Usay, Arkeen bi itam, nu déglu lu mu
ciy wax.» 6 Usay dikk ca Absalom, mu wax ko la
Ayitofel digle, ne ko: «Ndax loolu Ayitofel wax
lanu wara def am déet? Wax nu lu ciy sa xalaat,
yaw.»

7Usay ne Absalom: «Li Ayitofel digle bii yoon
de baaxul. 8 Xam nga sa baay ak ay nitam. Ay
xarekat yu jambaare lafiu te wex ni gaynde gu
fiu nangu doom ya, te it, sa baay ku xam xeex
la, du fanaan ak xarekat ya. 9 Xam naa ne ma
nga laqu ci xuntim xeer, mbaa bérab rekk. Te
bu aw nit jékkee daanu ci seen biir yeen, ku ko
dégg dina ne: “Jéll bu réy am na ca mbooloom

Absalom.” 10 Su boobaa, ku fieme, ba dégéru fit
ni gaynde sax, dinga tiit lool, ba ne yacc, ngir
Israyil gépp xam nafiu ne sa baay fieyi xare la,
te it fii and ak moom jambaar lafiu. 11 Kon sama
xalaat mooy nga boole fii and ak yaw ba fiu daj,
muy Israyil gépp, dale ko diilwaanu Dan ca béj-
gannaar ba ca Beerseba ca béj-saalum. Muy
mbooloo mu bare, tollu ni suufas géej; te yaw
ci sa bopp, nga jiite leen ci xare bi. 12 Nu song
ko nag fu nu ko mana fekk, dal ci kawam, ni ab
lay ci kaw suuf. Deesu ci bayyi kenn muy dund,
du moom, du kenn ciy nitam. 13 Su lagoo ci ab
dékk bu mag, na Israyil gépp yobbaale ay buum
ca tata ja, nu laaw ko, wat ba ca xur wa, ba kenn
dootu gis aw doj wu ca bokkoon.» 14 Absalom
ak waa Israyil gépp daldi ne: «Ndigalal Usay,
Arkeen bii kat, moo gén ndigalu Ayitofel.» Booba
Aji Sax jee nara indil Absalom musiba. Moo tax
mu neenal pexem Ayitofel mu jub ma mu laloon.

15 Ci kaw loolu Usay wax ak Cadog ak Abiy-
atar sarxalkat ya, nettali leen la Ayitofel digal
Absalom ak magi Israyil fia, ak la mu leen digal,
moom Usay. 16 Mu ne leen: «Gaawleen y6nnee
léegi ca Buur Daawuda te wax ko ne ko bumu
fanaan fa fiuy jalle dex ga, jém ca mandin ma.
Na jalla jall dex ga, lu ko moy dees na ko béom,
mook mbooloo ma mu andal mépp.»

17 Ma nga fekk Yonatan ak Ayimaas ca En
Rogel. Manuifiu woona dugg ca biir dékk ba,
ndax ragal fiu gis leen. Ab jaam bu jigéen nag
di dem ca Yonatan ak Ayimaas, di leen wax la
xew, ngir fiu dem ca Buur Daawuda, yegge ko

ko. 18 Teewul ab xale bu géor gis leen, wax ko

Absalom. Ba mu ko defee fiu and fioom faar,
gaaw dem ca kér jenn waay ju dékk Baxurim.

Waa ja am ab teen ca éttam, fiu dugg ca biir.
19 Ci kaw loolu soxna sa jél basar, lal ko ca pindu
teen ba, ba noppi wasaare pepp ca kaw, ba kenn
du ca foog dara. 20 Jawrifii Absalom dikk ca kér
ga, fekk fa ndaw sa, ne ko: «Ana Ayimaas ak
Yonatan?» Ndaw sa ne leen: «Jéggi nafiu dex
gi.» Nu seet, gisufiu kenn, daldi dellu Yerusalem.

21 Gannaaw ba fiu demee, Ayimaas ak Yonatan
yéeg, génn teen ba, dem nag artuji Buur
Daawuda. Nu ne ko Ayitofel digle na nangam ak
nangam ci moom, neeti ko: «Gaawleen jall dex
gi léegi.» 22 Ca saa sa Daawudaaki nitam fiépp
jall dexu Yurdan ga. Ba jant bay fenk, kenn sax
desul ku jallul dex ga.

23 Ci biir loolu Ayitofel gis ne déggeesul ndi-
galam, mu takk mbaamam, fiibbi ca dékk ba mu
fekk baax. Mu daldi topptoo mbiri kéram ba mu
jekk, ba noppi wékk boppam. Mu dee, fiu denc
ko ca ségi baayam.

24 Ba mu ko defee Daawuda agg Maanayim,
fekk Absalom di jall dexu Yurdan, and ak
xarekati Israyil yépp. 25 Amasa nag la Absalom
faloon, mu jiite mbooloom xare ma, wuutu
Yowab. Amasa moo doon doomu géor gu fiuy
wax Yittra, di banni Israyil bu jéloon Abigayil,
mi Nayas di baayam. Abigayil ak Seruya, yaayu
Yowab, fioo bokk ndey. 26 Banni Israyil daldi

and ak Absalom dal ca diiwaanu Galadd. 27 Ba
Daawuda aggee Maanayim, Sobi doomu Nayas

mu Raba, ga ca dékkub Amoneen fia, moo ko
teertu, mook Makir doomu Amiyel ma dékk
Lodebar; ak Barsilay waa Galadd ba dékk Roge-
lim. 28 Nu daldi indi ay laltu aki ndab aki njaq, ak
peppum bele ak peppum lors ak sunguf ak mbool
ak xeeti fiebbe, 29 ak lem akum soow, aki gatt, ak
formaasu nag ngir Daawudaak mbooloom lekk.
Ndaxte booba dafiu ne: «Mbooloo mi de, xiif ak
mar lafiu boole, ak coonob mandiny ma.»

18

Daawuda xare naak Absalom

1Ba loolu weesee Daawuda xayma na mbooloo
ma mu andal, fal ca seen biir njiiti kuréli junniy
xarekat, kurél gu ci nekk ak njiiti kuréli téeméer
ya ko sos. 2 Daawuda def mbooloo ma fietti
xaaj, yebal leen. Benn xaaju mbooloo ma, Yowab
jiite leen; beneen xaaj ba, Abisay doomu baayu
Yowab, mi Seruya di yaayam, jiite leen; xaaj
ba ca des Itay waa Gaat ba jiite leen. Buur ne
mbooloom xare ma: «Damay and ak yeen, man

itam.» 3 Teewul mbooloo ma ne ko: «Déedéet,
yaw doo and ak nun! Ndax nun su fiu nu dagee,

du am boobu solo. Bu sunu genn-wall deeyee it,
du am benn solo. Waaye sa jenn jémm jii mooy
fukki junni ci nun. Kon nag desal nu ci dékk
bi, di nu fi yonnee wall, moo gén.» 4 Buur ne
leen: «Baax na, kon ma def noonu.» Ba loolu
amee Buur taxaw ca bunt dékk ba, xarekat ya
def ay kuréli téeméer ak kuréli junni, daldi génn
dem. 5 Buur nag joor Yowab ak Abisay ak Itay,
ne leen: «Seetleen ci man te def ndank ak ngéor

si Absalom.» Xarekat yépp a dégg kaddu googu
Buur dénk njiit ya ca mbirum Absalom.

6 Mbooloo maa nga jém ca toolub xare ba,
di xarejeek Israyil. Xare baa nga ame ca gott
ba fiuy wax Efrayim, 7 mbooloom Israyil nag

daanu foofa ca kanam xarekati Daawuda. Bésub
keroog fiu baree dee: fiaar fukki junnee (20 000)

daanu. 8 Xare ba daa law foofa ba daj diiwaan
ba bépp; te fia dee ca gott ba bésub keroog fioo
épp fia saamar rey.

9 Ci biir loolu Absalom ne pemm taseek
xarekati Daawuda. Ma nga war berkelle.
Berkelle ba féx wuti garab gu réy, te bangaas
ya fatt. Boppu Absalom tance ca garab ga,
berkelle ba mu war topp xélam, mu des fa di
sandaamtalu. 10 Ba mu ko defee jenn waay gis
ko, dem, wax ko Yowab, ne ko: «Ki ma gis
de, Absalom a, ma nga wékku ci genn garab.»
11Yowab ne ko: «Nga ne? Gis nga ko te jamoo ko
foofa, mu daanu? Kon de doon naa la jox fukki
dogi xaalis, takkal la ngafiaayal xarekat tegal la
ca.» 12Waa ja ne Yowab: «Ku tegoon ci sama loxo
junniy dogi xaalis sax, duma xacci sama loxo
jém ci doomu buur. Noo déggal sunu bopp Buur
sant la, yaak Abisay ak Itay, ne leen: “Na ma ku
nekk ci yeen dimbali, te def ndank ak ngdor si
Absalom.” 13 Su ma jaayoon sama bakkan, ba
def njekkar it, amul dara lu ump Buur, te kon it
yaw danga ciy raxas say loxo.» 14 Yowab ne ko:
«Duma la déglu sax, nga di ma yaggal!»

Ci kaw loolu Yowab jél fietti bant yu fiaw, jam
ko Absalom ci xol, fekk ko muy dund ba tey ca
xolu garab ga mu tancu. 15 La ca tegu fukki

nit fia doon gaddul Yowab ngannaayam, dikk
weér Absalom, jam ko, mu dee. 16 Yowab wal liit
ga, dakkal xare ba, xarekat ya noppee daq waa
Israyil. 17 Nu jél néewu Absalom, sanni ci kamb
gu réy ca all ba, daldi joor ca kawam jalu xeer
bu maga mag. Banni Israyil yépp nag daw fiibbi
seeni kér.

18 Absalom moo samplu woon cig dundam,
doj wu mag wa ca xuru Buur, ndax da noon:
«Bayyiwuma doom ju goor ju fiu may fattlikoo.»
Moo tax mu tudde doj wa boppam, te doju
Absalom lafiu koy wooye ba tey jii.

Lu jém ci taggeb Absalom

19 Ba loolu wéyee Ayimaas doomu Cadog ne:
«May ma rekk ma daw yégali Buur xibaar bii, ne
ko Aji Sax ji musal na ko ciy noonam.» 20 Yowab
ne ko: «Du yaw yaay yégle xibaar tey jii. Man
ngaa yégle xibaar beneen yoon, waaye du yaay
yégleji tey, ndax doomu buur a dee.» 21 Yowab
nag wax ab waa Kuus, ne ko: «Demal wax Buur
li xew.» Waa Kuus ba sujjootal Yowab, daldi
dem. 22 Ayimaas doomu Cadog dellu ne Yowab:
«Lu ci mana xew, may ma rekk, man itam ma
daw topp ci gannaaw waa Kuus bi.» Yowab ne
ko: «Doom, lu la taxa bégga dem, lii du xibaar
bu ko jar» 23 Mu ne ko: «Lu ci mana am, bégg
namaa dem.» Yowab ne ko: «Demal!» Ayimaas
daw, jaare ca joor ga, ba jékk waa Kuus ba.

24 Daawudaa nga toog ca diggante buntu dékk,

ba féete biir ak bunt ba féete biti. Fekk na
wattukat ba yéeg ca kaw taax ma tiim buntu

dékk ba, ca kaw tata ja. Naka la dawal bétam,

séentu, gis jenn waay juy daw moom kenn, di
néw. 25 Wattukat ba addu ca kaw, yégal ko Buur.
Buur ne: «Gannaaw kenn nit la de, xibaaru
jamm lay indi.» Waa ja di géna jegesi, 26 wattukat
ba gis jeneen waay juy daw di fiéw, mu wax
ko farbay bunt ba, ne ko: «Xoolal, keneen a
ngi, di iew, moom kenn.» Buur ne: «Kooku
it de xibaaru jamm lay indi.» 27 Wattukat ba
ne: «Ni ma gise ki jiitu de, dawinu Ayimaas
doomu Cadog la ma jox.» Buur ne: «Kooku
ku baax la, jamm rekk lay waxsi» 28 Ci kaw
loolu Ayimaas addu ca kaw, ne Buur: «Jamm
la!» daldi sujjéotal Buur, dépp jéém fa suuf,
ne ko: «Buur, sang bi, cant fieel na sa Yalla
Aji Sax ji, moom mi teg ci sa loxo fia la doon
fexeel.» 29 Buur ne ko: «Ngoor sa Absalom nag,
mbaa jamm la am?» Ayimaas ne ko: «Sang
bi, ba Yowab di yénni sa békk-néeg ak man,
booba gis naa kér-kér ju réy, waaye xawma lu
mu doon.» 30 Buur ne: «Randul, taxawe nii.»
Ayimaas randu, taxaw ca wet ga.

31 Ci kaw loolu waa Kuus ba ne jimeet. Mu
ne: «Buur, sang bi, déglul, xibaaru jamm a ngi.
Aji Sax ji musal na la bésub tey ci fia la doon
fexeel fiépp.» 32 Buur ne waa Kuus ba: «Ngbéor
si Absalom mbaa jamm la am?» Waa Kuus ba ne
ko: «Buur sama sang, say noon ak mboolem i
lay fexeel, yal nafiu bokk ak ngéor soosu demin.»

19

1 Naka la Buur dégg loolu, nagar wu réy japp
ko. Mu dem ca biir néeg ba, ca taax ma tiim
bunt dékk ba, di jooy. Ma ngay dem te naan:

«Wdoy Absalom sama doom ja! Fey sama doom
ja, céy Absalom sama doom ja! Eey waay su ma

safioon dee sax wuutu la, Absalom, doom. Eey
waay sama doom jal»

Yowab sikk na Daawuda
2 Ci biir loolu fiu wax Yowab ne ko: «Buur
Daawuda kat ma ngay jooy, di mititlu deewu

doomam Absalom.» 3 Moo tax ndam la bésub
keroog walbatiku diw tiis ca gangooru xarekat

ya yépp, ndax lafiu dégg ne Buur a ngay mititlu
deewu doomam. 4 Xarekat ya nag di yoxoosuy
dugg bésub keroog ca Maanayim, mel ni nit
nu dawe xare, di yoxoosuy fiibbsi, ndax gacce.
5 Buur a nga dar kanamam, di jooy, baat bay jib
ca kaw. Ma nga naan: «Wodoy Absalom, sama
doom ja! Céy waay Absalom, sama doom ja! Eey
waay sama doom ja!»

6 Ba loolu amee Yowab fekk Buur ca kér ga, ne
ko: «Bésub tey jii torxal nga mboolem fii la topp,
ba musal sa bakkan bésub tey, musal sa bakkani
doom, goor ak jigéen ak sa bakkani soxnaak say
nekkaale. 7 Ndax yaw dangaa bégg fii la bai,
bafi fii la bégg. Biral nga tey ne Kkilifay xarekat
yeek xarekat yépp, tekkiwufiu dara ci yaw. Bir
na ma ne bu Absalom doon dund tey te nun fiépp
nu bokk dee, moo lay génal. 8 Léegi nag, jogal
kat génn wax ak say nit, ruccanti leen. Ndax gifi
naa ci Aji Sax ji, soo génnul, du kenn ku fiy bokk
fanaan ak yaw tey. Te loolu de musiba lay doon
ci yaw, mu géna réy musiba mu la masa dal, ba
ngay ndaw ba tey.» 9 Buur daldi jég, génn, toog
ca buntu dékk ba. Nu wax mbooloo ma mépp

ne leen: «Gisleen Buur a ngee toog ca bunt ba.»
Mbooloo mépp dikk taxaw ci wetam.

Fekk na banni Israyil ya faroon ak Absalom
daw fiibbi ca seeni kér.

Daawudaa ngi dellu Yerusalem
10 Ba loolu amee giiri banni Israyil yépp diisoo
ci seen biir. Na nga naan: «Buur Daawudaa nu
xettli woon ci sunuy noon, rawatina Filisteen fii.
Bu dawee génn réew mi, Absalom a ko waral.
11 Gannaaw Absalom ma nu faloon mu jiite nu,
dee na ca xare ba, lu nu tee wax lu jém ci délloosi

Buur Daawuda?»
12 Ci kaw loolu Buur Daawuda ci wallu boppam

yonnee ca Cadog ak Abiyatar, sarxalkat ya, ne
leen: «Waxleen ak magi Yuda, te laaj leen, ne
leen: “Xanaa fiépp dufiu jéem lu délloosi Buur
kéram, yeen ngeen des gannaaw, te moom Cci
boppam dégg na kaddug banni Israyil gépp.
13 Yeen de yeenay bokki buur lenge, ngeen bokk
ak moom jenn deret; kon xanaa fépp dufiu
délloosi Buur, ngeen des gannaaw?” 14 Te ngeen
waxal ma Amasa ne ko: “Buur nee, xanaa
doo mbokkam lenge, di deretam? Nee yal na
ko Yalla teg mbugal mu géna tar ndegam du
la fal, nga jiite mbooloom xare mi ba faww,
wuutu Yowab.”» 15 Kaddu yooyu nag wafifi
xolu Yudeen fiépp, fiu bokk genn kaddu, daldi
yonnee ca Buur ne ko mu délsi, mook nitam
népp.
Simey tuubal na Daawuda

16 Gannaaw loolu Buur Daawuda walbatiku,
dikk ba agg dexu Yurdan, Yudeen fia dikk,

teertusi ko ca Gilgal, ngir jallale ko dexu Yurdan.
17 Simey doomu Geraa ngay gaawtu. Mooy waa
Baxurim ba askanoo ci Befiamin. Ma nga and ak
Yudeen fia, di teertu Buur Daawuda. 18 Junniy
nit fiu askanoo ci Befiamin a ko topp, fook
Ciba, surgab waa kér Sool, ak fukki doomam
yu géor ak juréom, ak fiaar fukki surgaam. Nu
riirandoo ca dex ga, di gatandu Buur Daawuda.
19 Ci kaw loolu fiu jall dex ga, ngir jalle waa kér
Buur, defal ko coobareem. Ba Buur Daawuda
di waaja jall dex ga, Simey doomu Gera da ne
gurub sukk, sujjootal ko, 20 ne ko: «Buur, sang
bi, ngalla bu ma topp lu fiaaw li ma def. Bu ma
jappal mer ndax li ma la toofi, keroog ba ngay
joge Yerusalem. Ngalla bu ma ko dencal ci sa
x0l, 21 ndaxte xam naa ne bakkaar naa, sang
bi. Waaye xoolal tey, Buur, sang bi, waa giirug
Yuusufa gépp, maa ci jékka fiéw gatandusi la.»
22 Abisay ma yaayam di Seruya ne Buur:
«Simey mii, lu muy wax nii? Kii deesu ko rey?
Du moo la doon saaga, yaw mi Aji Sax ji fal?»
23 Daawuda ne Abisay: «Yeen, doomi Seruya, lu
ciy seen yoon, ba ngeen di ma npafif nii tey? Xam
naa xeéll tey ne maay buurub Israyil. Kon ana ku
wara rey kenn tey ci Israyil?» 24 Buur nag wax
Simey ne ko deesu ko rey, daldi ko koy gifial.

Daawuda baaxe na Mefiboset
25 Ci kaw loolu Mefiboset, sétub Soéol, dikk
moom it, di teertusi Buur. Diggante bés ba Buur
gaddaayee nag, ba bésub keroog ba mu délseek
jamm ca Yerusalem, Mefiboset janguwul, watul
sikkimam, te féotul ay yéreem. 26 Naka la

Mefiboset dikk ca Buur, di ko teertu, Buur ne
ko: «Mefiboset, lu la tee woona and ak man?»
27 Mu ne ko: «Ey Buur, sang bi, sama surga Ciba
moo ma nax de, sang bi, ndax man, dama noon
damay takklu sama mbaam war, gannaaw ab
lafafi laa. Su ko defee ma and ak yaw. Yaay
sama sang. 28 Waaye sama surgaa yaq sama der
ci yaw. Yaw nag Buur, sang bi, ndokk ba nga
matee ba mel ni malaakam Yalla. Kon sang bi,
defal li la soob. 29 Ndax kat sang bi, du kenn ci
sama askanu maam ku yelloowul lu moy nga rey
ko. Terewul danga maa xajal, sang bi, boole ma
ci fily bokk ak yaw ndab. Kon Buur, ana lu ma la
safiatee flaan?» 30 Buur ne ko: «Ana looy waxati
lii 1épp? Dogal naa yaak Ciba, ngeen séddoo suuf
si.» 31 Mu ne Buur: «Amul solo, Buur, sang bi; na
jél 1épp sax, ndegam yaw fiibbsi ngaak jamm sa
biir kér kay!»

Daawuda taggtoo na ak Barsilay

32 Fekk na Barsilay ma bokk ca Galadd joge
woon Rogelim, ngir gunge Buur Daawuda, ba mu
jall dexu Yurdan, bala moo taggtoo ak moom ca
wallaa dex. 33 Barsilay mag la woon. Amoon na
juréom fiett fukki at. Moom moo daan topptoo
Buur diir ba mu nekk Maanayim, ndax nit ku
bare alal 1a woon. 34 Buur ne Barsilay: «Jallal nu
dem, nga toog ci man, ma yor la ca Yerusalem.»
35 Mu ne Buur: «Moo, man, Buur, lu ma deseeti
ciy fan, bay and ak yaw dem Yerusalem! 36 Maa
ngi ci juréom fett fukki at tey, te xamatuma lu
neex ak lu naqari. Sang bi, man xamatuma sax
lu ma lekk di saf mbaa naan, te baatu woykat sax

safatu ma dara, muy goor, di jigéen. Kon ana lu
ma lay diisalati doye? 37 Naa jall dex gi, gunge
la tuuti rekk, Buur. Te sax gisuma lu jar nga di
ma defal boobu yool! 38 Bayyil rekk sang bi, ma
nibbi, ndax ma deeyi sama dékk, fiu denc ma ca
sama wetu ndey ak sama baay. Waaye ma ne,
Buur, sang bi, Kimyam a ngoogu di sa surga. Na
and ak yaw jall. Defal ko lu la soob.» 39 Buur ne
ko: «Baax na, na Kimyam and ak man, nu jall.
Dinaa ko defal li nga bégg, te loo bégg ma defal
la ko rekk, dinaa la ko defal.»

40 Noonu la mbooloo ma mépp jalle dexu
Yurdan, Buur it jall. Buur nag taf Barsilay ca
kawam, fiaanal ko, Barsilay doora fiibbi kéram.
41 Ba mu ko defee Buur jall ba Gilgal, Kimyam
and ak moom. Mbooloom Yuda gépp ak fienn ci
mbooloom Israyil itam and ak Buur dem.

42 Naka la loolu am rekk waa Israyil yépp dikk
ca Buur, ne ko: «Buur Daawuda, ana lu waral
sunu bokki Yuda yi aakimoo la, jalle la dexu
Yurdan, yaak sa waa kér ak sa nit fii nga andal
népp?» 43 Waa giirug Yuda gépp nag mankoo
ne waa Israyil: «Li ko waral mooy Buur da di
sunu mbokk lenge. Ana lu ngeen di mer ci loolu?

Danoo lekkal Buur dara mbaa nu sakkal sunu
bopp lenn ci alalam?» 44 Waa Israyil ne waa

Yuda: «Noo leen épple ci Buur fukki yoon, noo
leen épp safi-safi fopp ci Daawuda. Lu ngeen
nuy xeebe? Xanaa du noo jékka wax lu jém ci

délloosi sunu buur?» Ci kaw loolu waa Yuda
dellu tontu waa Israyil kaddu yu génatee fiagas.

20

Seba jambu na
1Booba nit ku bon a nga woon ca mbooloo ma,
ku fiuy wax Seba, di doomu Bikkri, ma bokk ca
giirug Befiamin. Seba wal liit ga, daldi yéene ne:
«Sunu yoon nekkul ci Daawuda doomu Yese jii,

du benn cér bu nu am ci moom.
Yeen waa Israyil, ku nekk ca sa xayma!»

2 Ba mu ko defee waa Israyil yépp jambu
Daawuda, topp Seba doomu Bikkri. Teewul waa
giirug Yuda foom taq ci seen buur, toppe ko

dexu Yurdan ba Yerusalem. ==
3 Buur Daawuda nag fibbi kéram ga ca

Yerusalem. Teewul fukki nekkaaleem fia mu
waccoon fiuy topptoo kér ga, da leena boole denc

ci genn kér, fiu di leen fa wattu. Mu yor leen fa,
te dékkootu leen. Dees leen faa denc ba keroog
fuy dee, fiu mel ni ay jétun.

4 Gannaaw loolu Buur ne Amasa, ma jiite
mbooloom xareem: «Danga may wool goori
Yuda, fiu dajesi ci man fii ak fietti fan, te yaw
itam nga dikk taxaw fii.» 5 Amasa dem wooyi
Yudeen fia, yagg ca ba wees diir ba ko Buur
appaloon. ¢ Daawuda nag ne Abisay: «Seba
doomu Bikkri jii de dina nu lor lu raw la nu

Absalom loroon. Andal ak fienn ci samay dag
te daqi ko, lu ko moy dina gis fu mu laqu ci ay
dékk yu fiu wérale ay tata, ba raw nu.» 7Baloolu
amee niti Yowab fia and ak waa Keret fiaak waa
Pelet filay dar Daawuda, ak xarekat yépp. Nu
jége Yerusalem daqgi Seba doomu Bikkri. & Dem
nafiu ba tollu ca doj wu mag wa ca Gabawon,
doora gis Amasa, muy dox di dajeek fioom.

Yowab a nga sol yérey xareem, laxasaay ga ca
ndigg la and ak saamar bu roofe ca mbaram.
Naka la séqi jéego jém kanam, saamar ba rot.
9 Yowab ne Amasa: «Mbokk mi, mbaa jamm
nga am?» Yowab japp sikkimu Amasa ca loxol
ndijooram, mel ni ku koy féon. 10 Amasa foogul

dara ci saamar ba_ca loxol cammofiu Yowab.
Yowab bojj ko ko ci biir, walli ay butitam ci suuf.

Toéllantiwul sax, Amasa dee.
Ci kaw loolu Yowab and ak rakkam Abisay,
daqgi Seba doomu Bikkri. 11 Ci biir loolu kenn

ci niti Yowab fia taxaw fa Amasa tédd, daldi ne:
«Ku sopp Yowab ak képp ku and ak Daawuda

na topp Yowab.» 12 Néewub Amasaa nga ca digg
yoon wa, sangoo deretam. Waa ja gis ne képp ku
dox ba tollook moom, taxaw nga fa. Naka la waa
ja gis iépp di taxaw foofa, mu diri néew ba, jéle
ko ca yoon wa, ba ca all ba. Mu sanni malaan
ca kawam. 13 Ba fiu fa jélee néewu Amasa, fiépp
and ak Yowab toppi Seba doomu Bikkri.

14 Yowab jaar ca giiri Israyil gépp ba ca Abel
Bet Maaka. Waa Ber gépp daje topp ko. 15 Nu
dikk gaw dékk ba fiuy wax Abel Bet Maaka, fa
Seba laqu. Ci kaw loolu fiu jal suuf fa sés ca
buntu dékk ba, mu kawe ba tollook tatay dékk
ba. La ca tegu xarekati Yowab yépp di jéema
mabb tata, ja wér dékk ba.

16 Ci biir loolu senn as ndaw su am xel ca dékk
ba, woote ne leen: «Dama ne, dégluleen! Neleen

Yowab mu fiéw, ma wax ko.» 17 Yowab dem ba
ca moom, ndaw sa ne ko: «Yaa di Yowab?» Mu
ne ko «Waaw.» Mu ne ko «Sang bi, dama ne...»

Mu ne ko: «Aa.» 18 Mu ne ko: «Daa nafiu wax

bu jékk naan: “Lu waay di laaj, na dem Abel,
tont laa nga fa.” Su ko defee, wax ja jeex. 19 Nun
danu di niti jamm fiu am kollére ci digg Israyil.
Yaw nag yaa ngi wuta faagaagal dékk bu mag
bu jaboote fii ko wér fiépp ci digg Israyil. Ana lu
waral nga namma tas dékk bu Aji Sax ji séddoo?»
20 Yowab ne ko «Yalla tere, tereeti ko, may tas
ak a faagaagal kenn! 21 Du loolu! Jenn waay ju
nuy wax Seba doomu Bikkri te bokk ca waa tundi
Efrayim, moo jogal Buur Daawuda. Joxleen ma
ko moom dony, ma bayyi dékk bi te dem.» Ndaw
sa ne Yowab: «Xoolal, boppam lafiuy tollu ci kaw
taax mi, sanni la ko.» 22 Ndaw sa nag dem ca
mbooloo ma mépp, xelal leen pexeem mu jub
moomu. Nu dog boppu Seba doomu Bikkri, sanni
ko Yowab. Yowab wal liit ga, nitam fia tasaaroo,
bayyi dékk ba, ku nekk fiibbi kéram. Yowab
daldi dellu Yerusalem ca Buur.

Lu jém ci jawrifii Daawuda

23 Yowab moo jiite woon mbooloom xarem
Israyil gépp; Benaya doomu Yoyada yilif dag ya
dar Buur, te di waa Keret ak waa Pelet; 24 Adoram
di saytu liggéey ya fiuy sase; Yosafat doomu
Ayilut yor kaddug Buur; 25 Sewa di bindkat;
Cadog ak Abiyatar di ay sarxalkat; 26 Ira ma fekk
baax Yayir itam di sarxalkatu Daawuda.

Yenn xew-xew a ngi

21

Waa Gabawon feyu nafiu

1Jamono ya Daawuda nekkee ci jal bi, amoon
na xiifub fietti at yu tegloo. Daawuda diis ko Aji
Sax ji. Aji Sax ji ne ko: «Li waral xiif bi moo di
aqu deret ji topp Sool ak waa kéram ndax waa
Gabawon fia mu rey.» 2Buur woo waa Gabawon,

wax ak ioom. Waa Gabawon bokkuiiu woon ci
banni Israyil, waaye fioo desoon ca Amoreen fia

banni Israyil gifialoon ne dufiu leen rey. Teewul
Sé6ol xéroon lool ci banni Israyil ak Yuda, bay
fexee faagaagal waa Gabawon. 3 Daawuda laaj
waa Gabawon, ne leen: «Lan ngeen bégg ma
defal leen ko? Ana lu may def ba jotoo ko ag, ji
fiu leen ameel, ba ngeen fiaanal fiofii Aji Sax ji?»
4 Waa Gabawon ne ko: «Du xaalis, du wurus wu
nuy laaj S6ol mbaa waa kéram; te it du kenn ci
Israyil ku nu safia reylu.» Mu ne leen: «Waxleen
boog lu ngeen di laaj, ma defal leen ko.» 5 Nu
ne ko: «Séol da noo naroona fexeel, sank nu,
faagaagal nu ci réewum Israyil. 6 Kon dees nuy
jox jurdéom faari goor fiu askanoo ci S6ol, nu
jam leen ba mu sar fa kanam Aji Sax ji ca Gibeya,
dékkub Sool, ma Aji Sax ji faloon.» Buur ne leen:
«Dinaa leen leen jox.»

7 Teewul Daawuda déeg Mefiboset, ma
Yonatan doomu So6ol di baayam, ndax la fiu
gifioo woon ci Aji Sax ji, mook Yonatan doomu
S6ol. & Buur nag japp Armoni ak meneen
Mefiboset, te Rispa doomu Aya di seen yaay,
Sool di seen baay. Buur boole ca juréomi goor

fia Mikal® doomu Séol di seen yaay, te Addiryel
doomu Barsilay ma dékk Mewola di seen baay.
9 Daawuda jébbal leen waa Gabawon, fiu jam
leen ba mu sar, foofa ca kaw tund wa, fa kanam
Aji Sax ji. Juroom fiaar fioofiu fiépp a bokk tédd.
Na nga leen rey ca fan ya fiu tambalee gdob, ca
ndoortel ngéobum lors ba.

10 Ba mu ko defee Rispa doomu Aya ju jigéen ja,
jél ab saaku, tallalal ko boppam ca doj wa. La ko
dale ca ndoortel ngéob ma, ba keroog asamaan
di séob ca kaw néew ya, Rispa bayyiwul dara mu
laal leen béccég mbaa guddi, du picc, du rabu

1.

11 Ba loolu amee fiu agge Daawuda jéfi Rispa
doomu Aya, nekkaaleb Séol ba. 12 Daawuda
dem jéleji yaxi S6ol ak doomam Yonatan ca waa
Yabes Galadd. Ndax gannaaw ba fiu daanee
Sool ca Gilbowa, Filisteen fia dafioo wékkoon
néewu Sool ak Yonatan ca péncum Bet San. Waa

Yabes Galadd dikk sacce leen fa. 13 Ci kaw loolu
Daawuda jéle fa yaxi S6ol ak doomam Yonatan,

ak yaxi nit fia fiu jamoon ba mu sar te wékk leen.
14 Nu boole kook yaxi S6ol ak doomam Yonatan,
denc lépp ca ségu Kis, baayu Soéol, ca diiwaanu
Befiamin ca Sela. Nu def la Buur santaane 1épp.
Gannaaw loolu Yalla nangul réew ma.

Daawuda daje naak ponkali waa Filisti
15 Bu loolu wéyee, xare amaat na diggante
Filisteen fii ak banni Israyil. Daawuda and aki

21:8 21.8 Mikal mii du Mikal mi fiuy wax ci 6.23, ne amul
doom, ba keroog muy dee. Mikal mii mook Merab fiuy wax ci
1.Samiyel 18.19 kenn nit ki la. Jékkéram mooy Addiryel.

nitam xarejeek Filisteen fia. Daawuda nag sonn
ci biir xare bi. 16 Ci kaw loolu Isbi Bénob ne
dina rey Daawuda — kooku askanu ponkal ya fiu
daan wooye Rafayeen, ca la bokkoon. Nawkay
xeejam xanjar la, diise fietti kilo. Mu yore itam
saamar bu bees. 17 Teewul Abisay doomu Seruya
dikk, wallusi Daawuda, jam Filisteen ba, rey
ko. Niti Daawuda daldi cay gifial Daawuda, ne:
«Dootuloo and ak nun mukk cib xare. Lu ko moy
dinga ci dee, askanu buur fey ci Israyil.»

18 Gannaaw gi xare dellu am seen digganteek
Filisteen fia ca dékk ba fiuy wax Gob. Ca la
Sibeka, ma askanoo ci Usa, rey Saf ma bokk ca
askanu ponkal ya. 19 Xare amati ca Gob seen
digganteek Filisteen fia. Elxanan doomu Yare
Oregim ma dékk Betleyem, jam Golyaat ma dékk
Gaat. Kookoo di waa ja bantub xeejam réyoon,
ba tollu ni mbaam mu fiuy rabbe.

20 Xare dellu amati ca Gaat. Jenn waay
ju réya réy a nga ca woon, ku am juréom
benni baaraam, loxo bu nekk, ak juréom benni
baaraam, tank bu nekk, lépp di fiaar fukki
baaraam ak fieent. Moom it ponkalum Rafayeen
la woon. 21 Ba mu tékkoo Israyil, Yonatan a
ko rey. Yonatan, Simeya magi Daawuda mooy
baayam. 22 Neent fioofiu ay ponkali Rafayeen

lafiu woon ca Gaat. Daawudaaki nitam fioo leen
jam, fiu daanu.

22

Daawuda sant na

1Daawuda woy na Aji Sax ji gannaaw ba ko Aji
Sax ji xettlee ci mboolemi noonam, xettli ko it ci
Séol. Kadduy woy wa lii la. 2 Mu ne:
Aji Sax ji laay sés,
mu di ma aar,
di ma wallu.
3 Mooy sama Yalla, ji ma sés, yiiru,
fegu, mucc,
laqu, raw,
mucc fitna.
4 Ki yelloo cant, Aji Sax ji,
moom laa woo, mucc ci samay noon.

5 Gannaxi ndee médd ma,

walum kasara naq ma.

6 Buumi njaniiw laaw ma,

dee ne jaas, di ma fiir.

7Ma jaq, woo Aji Sax ji,

ne sama Yalla walléoy, mu dégge kéram.
Ma yuuxu, muy dégg.

8 Mu mer, suuf yéngu, di ker-keri,
kenuy asamaan jaayu, di reg-regi.
9 Saxar di sél-sélee ca wakkan ya,
sawara boye ca gémmif ga,

xal yu yanj takke ca.

10 Mu firi asamaan, wacc,

niir yu fatt lal tank ya.

11 Ma nga war malaakam serub, di naaw,
daayaarloo laafi ngelaw.

12 Ma nga baddoo léndém,
lamboo jali ndox aki xambaar.

13 Leer a ko jiitu,

ay xali sawara topp ca.

14 Aji Sax jee dénoo asamaan.
Aji Kawe jee addu,

15 soqiy fitt ak jumi melax,
tasaare leen, félxe.

16 Aji Sax ji gédd,

nokki, mu riir;

xuri géej ne fagm,

kenuy suuf ne duny.

17 Moo yootoo fa kaw, japp ma,
seppee ma ca xootey ndox ma,

18 musal ma ca noon yu mag,

ya ma bafi te man ma.

19 Nu dajeek man, bés ba ma jagee,
Aji Sax ji taxawu ma,

20 yaatal ma,

bége ma, ba xettli ma.

21 Aji Sax jee ma yool sama njekk,
samay loxoo set, mu fey ma.

22 Samm naa yooni Aji Sax ji,
bonuma, di moy sama Yalla.

23 Dama ne jakk ndigalam yépp,
dédduwma dogali yoonam.

24 Seede na, may jéfeg mat,

di moyoo toofi.

25 Aji Sax jee ma yool sama njekk,
rafetlu sama mucc ayib.

26 Yaw Aji Sax ji, ku gore, fekk la gore;
ku matale, fekk la matale;
27 ku sellal, fekk la sell;

ku déng, fekk laak say feem.

28 Yaw yaay musal xeet wu néew doole,
kuy daypniiral, nga detteel.

29 Yaw Aji Sax ji, kay, laay niitoo,

Aji Sax jeey leeral sama léndém.

30 Maak yaw kay, ma song gangoor.
Maak sama Yalla, ma téb um tata.

31Yallaa mat,

kaddug Aji Sax jee wér te woor.
Mooy feg képp ku ko laqgoo.

32 Ana kuy Yalla ku moy Aji Sax ji?
Ku jara sés ku dul sunu Yalla?

33 Yallaa may lage dooleem,
xallal ma, yoon mat.
34 Moo ma gaawal ni kéwél,

taxawal ma fu kawe.
35 Moo may taggat ngir xare,

may bank xalag xanjar.

36 Aji Sax ji, yaa may feg, musal ma,
yaa may nangul, darajaal ma.

37 Yaa ma xallalu yoon,

duma téreéf.

38 Maay daq noon yi, falaxe,

jekkli, doora dépp.

39 Ma rajaxe, nemmali, jégatufiu,
xanaa féléfiu, ma joggi.

40 Sol nga ma dooley xare,

sukkal fii ma jogal, fiu féete ma suuf.
41 Yaa ma won ndoddi noon,

ma boole bafi yi, b6om.

42 Nu ne wall6oy, wall amul,

fiu woo Aji Sax ji, faalewu leen.

43 Ma wol, ba fiu doon pénd,

dér, note ni banu mbedd.

44 Yaa ma xettli ci bokk yiy fippu,
def ma, ma jiite ay xeet;

waaso wu ma xamul sax nangul ma,
45 ku ma ci dégg, déggal ma,

ay doomi doxandéem di ma raamal,
46 ne yacc,

génne seeni tata, di lox.

47 Aji Sax jeey Kiy dund.
Kii ma sés moo jara sant.
Yalla sama céslaay ji may musal moo magg!
48 Mooy Yalla ji may feyul,
di ma suufeelal xeet yi.
49 Xettli nga maak ku ma bafi ak ku ma jogal,
kaweel ma, ma tiim leen,
Xettleeti ma cib soxor.

50 Kon Aji Sax ji, ma sant la ci biir xeet yi,
kan la!

>1 Yaay may sa buuru fiofi ndam lu réy,
yaay ji ngor ki nga fal,

muy man Daawuda, di sama askan ba faww.

23

Daawuda biral na waxyu
1 Kaddu yii la Daawuda taggtoo. Da ne:
Kaddug Daawudaa ngi, doomu Yese,
kaddug goor gu fiu kaweel,
goor gi Yallay Yanqooba fal,
muy woykatu Israyil, bi fiu fial.

2 Noowug Aji Sax jee may waxe,

sol ma kaddoom.

3Yallay Israyil a wax,

moom mi Israyil sés, moo ne:

Ku jiite ay nit cig njub,

bu jiitee cig ragal Yalla,

4 day mel ni leeru jant bu fenk,
kaw asamaanu suba su niir newul,
leeru asamaan su set, taw ba siwet,
ba fiax jebbi.

5 Du nii la sama waa kér def ak Yalla?
Moo fas ak man kollére gu sax dakk,

1épp jekk, mat sékk.
Moo may may ndam saa su ne,

di ma defal lJu ma namm. o
6 Waaye ku bon, fiu buub nig taxas, sanni.

Deesu ko fore loxo,
7xanaa fore ko wefi mbaa bantub xeej,
jafal mu lakk fa mu ne.

Jambaari Daawuda def nafiuy jaloore
8 Neyi xarey Daawuda ya, fioo di:
Yosebasebet waa Agmon ba bokk ca mbéri xare
ya.
Moo xacci xeejam, dal ci juréom fietti téeméeri
nit,
rey leen ci menn cong.

9 Ka ca topp di Elasar,

Elasar, Dodo.

Dodo, Awoya.

Elasar bokkoon na ci fietti jambaari xare ya
andoon ak Daawuda,

di dékk Filisteen fia fa daje woon ngir xare.
Fekk banni Israyil di dellu gannaaw.

10 Flasar a taxaw, di cor Filisteen fia,

ba loxo ba banku, taq ca njappul saamaram.
Aji Sax jee maye ndam lu réy bésub keroog!
Ba ko mbooloom banni Israyil fekksee,
defufiu lu moy futti néew ya.

11 Ka topp ca Elasar di Saama.

Saama, Age ma dékk Arar ay baayam.

Ba Filisteen fia dajee ca Léyi,

wetu toolub fiebbe ba mefnfoon, ba fees dell,
banni Israyil dafioo daw.

12 Saamaa taxaw ca digg tool ba,

aar tool ba, duma Filisteen na.

Aji Sax jee ca maye ndam lu réy!

13 Mu am bés, jamonoy ngéob,
fett ca mbéri xare ya fekki Daawuda ca xunti

ma ca Adulam.
Mbooloom Filisteen fiaa nga dal ca xuru Refay-

een.

14 Daawudaa nga ca biir rawtoom.

Mu am kurélu xareb Filisteen fiu dal Betleyem.
15 Daawuda jekki-jekki xel ma sore.

Mu ne: «Ey ku ma wutali woon ndox mu ma
naan ca teenu Betleyem ba ca buntu dékk

bal»
16 Ci kaw loolu fietti jambaari xare ya bétt dalub
. Filisteen fia.
Nu dem duyi ndox ca teenu Betleyem ba ca wetu
buntu dékk ba,
dikk yot Daawuda ndox ma.
Daawuda nag néegu koo naan;

da koo tuur, te Aji Sax ji tax.

17Mu ne: «Yalla tere, Aji Sax ji, may naan miim
ndox,

nde kon deretu fiii dem jaayi seen bakkan laa
naan.»

Daawuda naanul ndox ma.

Jooju jéf la fietti jambaari xare ya def.

18 Abisay bokkoon na ca mbéri xare ya.

Abisay ak Yowab, Seruyaa di seen yaay.

Abisay a xacci woon xeejam, dal ci kaw fetti
téemeéeri nit, rey leen.

Mu doxe fa siiw ni fiett fioofia.

19 Abisay bokk na ca fia génoona siiw ca Fan-
weeri jambaar ya;

mujj na sax di seen njiit,

waaye bokkuloon ca Nett fia.

20 Benaya nag, Yoyadaay baayam,

xarekat bu mag la woon, dékkoon Kabsel.

Def na jaloore yu réy!

Moo rey faari Mowabeen fia génoona
jambaare.

Moo waccoon ci kamb, bésu tawu yuur, rey fa
gaynde.

21 Moo reyoon it waa Misra bu jekk ba taxawaay.

Waa Misra baa nga yor ab xeej,

Benaya songewu ko lu moy aw yet.

Mu bif xeeju waa Misra ba,

nangoo ko ciy loxoom, reye ko ko.

22Jooju jéf la Benaya doomu Yoyada def.

Moom it siiwoon na ni fietti mbéri xare ya,

23 fiu génoon koo naw ca Fanweeri jambaar ya,

waaye bokkuloon ca Nett fia.
Daawuda nag def ko njiitu dag ya ko dar.

24 Nii bokkoon nafiu ca Fanweeri jambaar ya:
Asayel, rakki Yowab,
Elxanan, Dodo di baayam, dékk Betleyem,
25 Saama ma doon waa Arot,
Elika, di waa Arot,
26 Eles ma dékk Pelet,
Ira, Ikes di baayam, dékk Tekowa,
27 Abiyeser ma dékk Anatot,
Mebunay dékk Usa,
28 Salmon dékk Awoya,
Maaray dékk Netofa,
29 Eleb, Baana di baayam, dékk Netofa,
Itay, Ribayi di baayam, dékk Gibeya ca giirug
Befiamin.
30 Benaya ma dékk Piraton,
Iday ma dékk walum Gaas,
31 Abi Albon dékk Bet Araba,
Asmawet dékk Barum,
32 Elyaba dékk Saalbon,
ak goor fii Yasen di seen baay,
ak Yonatan, 33 Saama di baayam, dékk Arar,
Akiyam, Sarar di baayam, dékk Arar,
34 ak Elifelet, Axasbay di baayam,
Axasbay, baayam dékk Maaka,
ak Eliyam, Ayitofel di baayam, dékk Gilo,
35 ak Esray ma dékk Karmel,
ak Paray dékk Arab,
36 ak Igal, Natan di baayam, dékk Soba,
ak Bani ma dékk Gadd,

37 ak Seleg, Amoneen ba,

ak Naray ma dékk Berot.

Kookoo yoroon ngannaayi Yowab ma Seruya

di yaayam.

38 Ira ma dékk Yeter ca la,

ak Gareb dékk Yeter,

39 ak Uri, Etteen ba.

Noom fiépp tollu ci fanweeri jambaar ak
juréom yaar.

24

Daawuda wafifi na banni Israyil

1 Gannaaw ba loolu wéyee Aji Sax ji mereeti*
banni Israyil, ba tax mu xiir Daawuda ci def lu

leen di lor. Mu def ci xelam ne ko mu dem lim
waa Israyil ak Yuda.

2 Buur wax ak Yowab ma ca wetam, di njiital
xarekat ya. Mu ne ko: «Weéral ci biir giiri Israyil
gépp ba fiu daj, li ko dale diiwaanu Dan ca béj-
gannaar ba Beerseba ca béj-saalum. Nafiu bind
askan wi, ndax ma xam seenub lim.» 3 Yowab ne
ko: «Buur, yal na Aji Sax ji ful askan wi téeméeri
yoon, nga fekke. Waaye sang bi, lu la xiir ci
loolu?»

4 Teewul kaddug Buur épp doole Yowab ak
njiiti xarekat ya. Nu bayyikoo ca Buur, dem
bindi askanu Israyil. 5 Nu jall dexu Yurdan,
dem dali Arower ca béj-saalumu dékk ba, ca
biir xur wa, daldi dem Gadd, jaare fa jém Yaser.
6 Ci kaw loolu fiu dem diiwaanu Galadd, jall ba
Kades ca diiwaanu Etteen fia, dem Dan Yaan

* 24:1 24.1 Seetal ci 21.1-14.

ak la ko wér, teg ca Sidon. 7 Ba mu ko defee
nu dem ba Tir, dékk ba nu weéralee ab tata,
joge fa dem ca mboolem dékk-dékkaani Eween
flaak Kanaaneen fia. Nu akkeji Beerseba ca béj-
saalumu mandinu Yuda. 8 Wér nafiu réew ma
mépp ci juréom fieenti weer ak fiaar fukki fan,
doora fiibbsi Yerusalem.

9Yowab nag indil Buur limu askan wa: Israyil
di juréom fietti téeméeri junniy géor (800 000)
fiu tollu ci xare; Yuda di juréomi téeméeri junniy
goor (500 000).

10 Daawuda wafifi askan wa ba noppi, fit wa
ne rés, mu yedd boppam, daldi ne Aji Sax ji: «Aji
Sax ji, bakkaar naa lool. Léegi nag ngalla jéggal
ma sama haawtéef, ndax def naa jéfi dof ju réy
lool.» 11 Ba Daawuda jogee ca éllég sa, kaddug
Aji Sax ji dikkal Gadd, yonent Yalla ba féetewoo
kér Buur Daawuda. Mu ne ko: 12 «Demal ne
Daawuda: “Aji Sax ji dafa wax ne: Nett laa lay
jox, nga tann ci lenn lu ma lay def.”» 13 Gadd
dem ca Daawuda, jottli ko ko, ne ko: «Ana yii
yett loo ci taamu, mu dal ci sa kaw: juréom yaari
ati xiif ci sam réew, am fietti weer yooy daw say
noon, am fnetti fani mbas ci sam réew? Xalaatal
léegi te wax ci lenn, ma xam lu may jottli ki ma
yonni.» 14 Daawuda ne Gadd: «Am naa njaqare
lool; waaye naa tabbi ci loxol Aji Sax ji, ndax
yérmandeem réy na, waaye yalla buma daanu
ci loxol nit!»

15 Ba loolu amee Aji Sax ji wacce mbas ci kaw
Israyil, dale ko ca suba soosa ba keroog ba app ba
matee. Na dee ca askan wa di juréom fiaar fukki
junni (70 000) diggante Dan ca béj-gannaar ba

Beerseba ca béj-saalum. 16 Naka la malaaka ma
tallal loxoom, ngir faagaagal Yerusalem, Aji Sax
ji fomm, daldi wax ak Malaakam boomkat may
fadd askan wa. Mu ne ko: «Doy na! Teggil sa
loxo.» Booba malaakam Aji Sax jaa nga ca wetu
daggay Arawna, Yebuseen ba.

17 Daawuda nag gis malaaka may fadd askan
wa. Mu ne Aji Sax ji: «Man miy samm bit déy,
maa bakkaar, maa def lu bon. Nii diy xar dony
yu topp ci man, lu fiu def? Na sa loxo dal ci
sama kaw man kay, maak sama waa kér baay!»
18 Ba loolu amee Gadd dem ca Daawuda keroog
ca bés ba, ne ko: «Demal, nga tabaxal Aji Sax
ji sarxalukaay ca daggay Arawna, Yebuseen ba.»
19 Daawuda dem ca, na ko ko Aji Sax ji sante,
Gadd jottli.

20 Ba mu ko defee Arawna séen Buur, mu and
aki jawrifiam, jém ca moom. Mu génn sujjootal
ko, dépp jéém ca suuf, 21 ne ko: «Buur, sang bi, lu
doon say tank?» Daawuda ne ko: «Xanaa jéndsi
sa dagga jii, ba tabaxal fi Aji Sax ji sarxalukaay,
ndax mbas mi dal ci kaw askan wi yem fi.»
22 Arawna ne Daawuda: «Buur, sang bi, jélal
lu la neex, def ko sarax. Nag yaa ngi, jélal def
saraxu rendi-doomal, watiiri bojju yeek bant, yi
nag yiy lékkloo, nga def ko matt. 22 Man Arawna,
maa la jox lii 1épp, Buur. Yal na la sa Yalla Aji
Sax ji nangul.»

24 Teewul Buur ne Arawna: «Déedéet, dama
koy jénd ci yaw kay. Ab saraxu rendi-déomal

T 24:17 24.17 samm bi: am na ci bind yu yagg vi, yu ci indiwul
baatub samm bi ci aaya bii.

bu ma dikkewul dara, duma ko defal sama
Yalla Aji Sax ji.» Ci kaw loolu Daawuda jénd
dagga ja ak nag ya ci juréom fukki dogi xaalis.
25 Gannaaw loolu Daawuda tabaxal fa Aji Sax ji
ab sarxalukaay, rendi fa ay saraxi déomal, ak ay
saraxi cant ci biir jamm. Ba mu ko defee Aji Sax
ji nangul réew ma, mbas ma bayyi Israyil.

